
 Mema mo akye, me nnamfonom. Nokorɛ ni me hunu yei
sɛ akwanya sɛ mewɔ asafo yi mu ha. Na mepɛ ne din wɔ

mfitiaseɛ no. Wɔfrɛ no “Yesu Din.” Mepɛ saa. Na me—mesusu
sɛ ɛno—ɛno yɛ…Ɛno ne Din a ɛnam so manya nkwagyeɛ, saa
Awurade Yesu Din dɔfoɔ no. Na afei sɛ mene me nnamfonom
papa na ɛwɔ ha a, na mahyia mu wɔ Kwasiada dɔfoɔ anɔpa yi,
ɛwɔ Phoenix ha pɛɛ, Mennim baabi biara a mɛpɛ sɛ mewɔ, gyesɛ
mene mo nyinaa wɔ Animuonyam mu. Na ɛno ne asɛm kɛseɛ a
yɛrehwɛ animu kwan da bi.
2 Na menyaa a—a yarefoɔ bi frɛ, sɛ memra soro ha, ɛnnɛ. Na
merekasa kyerɛ Onuabarima Outlaw, m’adamfo a ɔsombo, na
ɔno—ɔtoo nsa frɛɛ me adom mu sɛ memra. Na asɔfoɔ no nyinaa a
wɔwɔ Phoenix ha no ayɛ papa paa ama me.
3 Menhunu ɛtɔ dabi a deɛ nti a mekɔɔ Tucson. Matena hɔ
mfirinhyia mmiɛnsa, na wɔntoo nsa mfrɛɛ me nkɔɔ asɛnka
pono biara mu da. Enti mesusu sɛ mewɔ…ɛsɛ sɛ meyɛ me—me
nsrahwɛwɔ Tucson soro ha…anaasɛ Phoenix ha, baabi amenya
atenka akwaaba. Ɛyɛ, ebia wɔne me bɛkɔ so ayɛ adwuma…
Wo nim, mekaa asɛm no wɔ hɔ anadwo bi, na mekaa asɛm no
dɔnhwere mmiɛnsa; ɛnyɛ nwanwa sɛ na wɔammisa me akyire yi
bio.
4 Nanso mewɔ biribi a—a atenka bi wɔ m’akoma mu de ma
Onyankopɔn ɛne Ne nkurɔfoɔ. Na meyɛ bɔkɔɔ, na me—mesuro sɛ
mɛgya biribi wɔ mu a mennya dodoɔ wɔ mu, na mede nkransɛm
bɛyɛ mmiɛnsa anaasɛ nnan bɔɔ mu baako. Enti nokorɛni me…
ɛkɔ ma mo nkurɔfoɔ a na mowɔ fam hɔ no, Mepa mo kyɛw sɛ
memaa mo kyɛree saa. Ɛnsɛ sɛ anka meyɛ saa.
5 Na ɛyɛ me anigyeɛ nso anɔpa yi sɛ mene Onuabarima
Carl Williams wɔ ha, ɛne abranteɛ Jimmy wɔ ha, ɛne
nnwomtofoɔ kuo no, ɛnem’adamfoMosley anuanomno;monhwɛ
Brad, Onuabarima John Sharrit, ɛne me nnamfonom bebree;
Onuabarima Pat Tyler, ɔwɔ ha, ɔfiri Kentucky akyirikyiri, na—
na—na nnamfonom pii ahyia mu wɔ saa—saa nhyiamu yi ase
anɔpa yi. Hwɛ, mehunuu me nnamfonom bebree a wɔfiri Tucson
ɛne deɛ ɛkeka ho, a wɔte ha.
6 Meredwene, da koro bi berɛ a yei nyinaa aba awieɛ no, afei
yɛbɛhyia baabi yɛbɛ…yɛrenyɛ…yɛn—yɛrenyae da sɛ yɛretie
saa nnwom kama yi, mo hunu. Me hyɛɛ no nso sɛ Onuabarima
William babarima no, ɔte akyire hɔ, ɔdii adanseɛ anadwo bi wɔ
Ramada Inn. Na mesusu sɛ aka kakraa bi na ɔbɛyɛ anammɔm
nsia tenten. Nanso meka kyerɛ mo, saa adanseɛ no akyi no, me
gyedi sɛ na ɔyɛ anammɔn du tenten. Ɔyɛ…M’ani gyeeɛ deɛ
abarimaa no kaaeɛ no ho paa, adanseɛ nwanwasoɔ sei.

7 Sɛ metie saa mmeranteɛ kama seinom sɛ wɔredi adanseɛ fa
wɔn gyidie a ɛgyina Kristo mu a…Name—merenyini, na me…
da koro bi ɛsɛ sɛ me—me—mefiri hɔ na mekɔ Fie. Na mehwɛ
saa mmeranteɛ yi sɛ wɔreba yi wɔn a wasiesie wɔn ho no, na
wɔresiesie wɔn ho sɛ wɔbɛfa baabi a mɛfiri ha no…Na saa
kwan no so na yɛyɛ. Ɛno ne kwan a wɔde abrabɔ no ato hɔ. Sɛ
yɛn…awoɔ ntoatoasoɔ baako bɛfiri hɔ…na agya ne maame.
Na wɔtete wɔn mmɔfra nkumaa, na wɔhu wɔn sɛ waware; na
mmanananom reba. Na akyire yi no, Papa ne Maame kɔ dɔteɛ
mu. Na afei, saa berɛ no, mmɔfra no afei na wɔasiesie wɔn ho
ama mmanana; na afei, wɔkɔ fam. Nanso owusɔreɛ kɛseɛ bi
bɛwɔ hɔ, nna yi mu baako. Wɔbɛfrɛ yɛn nyinaa akɔ Onyankopɔn
Animpa mu na yɛbu deɛ Onyankopɔn de maa yɛn no ho akonta:
Yesu Kristo. Na enti, ɛyɛ me anigye sɛ menim sɛ mene saa awoɔ
ntoatoasoɔ yi atena ase wɔ saa nnipa papa yinom mu, ɛwɔ wiase
baabiara, a mahyia. Me—meyɛ—ɛde aseda ma Onyankopɔn. Na
da bi sɛ mefrɛ no ba a, ɛyɛ, mɛ—mɛkɔ akɔhyia nnwuma a mayɛ
no. Mepɛ sɛ wɔn nyinaa kɔ ma Onyankopɔn animuonyam ɛne
nnidie.
8 Nnoɔma pii na ɛwɔ hɔ berɛ a me…yɛrebɛn Afe Foforɔ
no a me—mɛnya a anka mɛtumi—me werɛ bɛtumi afiri, nanso
menim sɛ m’apaemu aka sɛ bɔne akyerɛ No na—na Ɔde wɔn
agu Awerɛfiri Po no mu, na Ɔrenkae bio da. Afei hwɛ, wɔanyɛ
yɛn saa kwan no so, berɛ biara yɛbɛkae. Yɛbɛtumi de akyɛ yɛn
ho, nanso yɛn—yɛn werɛ rentumi mfiri ɛfiri sɛ yɛyɛ—yɛyɛ—wayɛ
yɛn sononko. Nanso Onyankopɔn bɛtumi de akyɛ na ne werɛ
afiri. Ɔbɛtumi apepa afiri hɔ te sɛ deɛ na ɛnte saa da. Wohu?
Ɛfiri sɛ Ɔwɔ kwan de kɔ saa Awerɛfiri Po no mu, nanso yɛnni.
Monwene ho, sɛ Onyankopɔn rentumi nkae sɛ yayɛ bɔne pɛn
mpo. Monwene ɛno ho! Nnwomtofoɔ kuo, mo mmeranteɛ, ɛdeɛn
sɛ…ɛdeɛn na ɛfa ɛno ho? Onyankopɔn nkae sɛ yayɛ bɔne pɛn
mpo.Hwɛ, Ɔbɛtumi ama newerɛ afiri adeɛ no nyinaa, na ɛremma
nkaeɛ mu bio. Ɛno nyɛ biribi anaa?
9 Yei nyɛ beaeɛ ma aseresɛm. Mengye nni wɔ saa nnoɔma no
mu anaasɛ aseresɛm wɔ…Ɛkae me fa a—a m’adamfo bi ho. Ɔkɔ
Animuonyam mu seesei. Nanso ɔno—ɔkaa asɛm ketewa bi berɛ
bi, ɛfa a—a awarefoɔ bi a na waba kuro no mu na…wɔfiri ɔman
no mu. Na wɔwɔ a…Saa awarefoɔ nkumaa yi na wɔwɔ agya
panin bi, na ɔyɛ ogya paa wɔ Onyankopɔn mu. Enti awuraa
kumaa no (na ɔno yɛ ne papa, ɔno…), enti na wawura nkurɔfoɔ
a wɔwɔ diberɛ kɛseɛ bi mu. Mo nim, baabi a mowɔ saa anigyedeɛ
kuo ahodoɔ no nyinaa bi. Na enti, na ɔrebɛnya anigyedeɛ bi saa
da no wɔ ne fie.
10 Na—na ne—ne papa, akyire yi a ɔdii n’awia aduane wieeɛ
no, adɛn ɔno—ɔnya Twerɛ Kronkron no na ɔpue kɔ dan no mu
na ɔkenkanee kakra. Na ɔde Ato hɔ, na ɔbɛsu, na ɔteam, na
ɔteateam, na ɔrekɔ so, na wasɔre na ɔde n’ahwehwɛniwa ahyɛ
na wakenkane bio. Afei ɔhunuu biribi, na ɔde n’ahwehwɛniwa

too hɔ na ɔfirii aseɛ sui na ɔreteateam. Ɔkaa sɛ, “Ɛno bɛsɛe
m’apontoɔ no kakra enti me—me—me ɛsɛ sɛ meyɛ…Ɛsɛ sɛ me
ne Papa yɛ biribi, na mennim deɛ menyɛ.” Enti ɔyɛɛ n’adwene sɛ
ɔbɛma no akɔ soro, na wafa a—a soro—a beaeɛ hɔ.
11 Na—na ɔnyaa adwene sɛ, “Ɛyɛ afei, merentumi mma no ne
Twerɛ Kronkron no, ɛsiane sɛ ɔbɛyɛ adekorɔ no ara bi wɔ soro
hɔ.” Enti ɔmaa no Asase ho nsɛm dada bi, na ɔde no kɔɔ soro
hɔ. Ɔkaa sɛ, “Papa, hwɛ wiase mfonini ne nnoɔma berɛ a yɛreyɛ
apontoɔ no.” Na ɔkaa sɛ, “Yɛnkyɛre pii. Yɛbɛ—yɛbɛwɔ fam…
Wobɛba fam berɛ kakra akyi.” Ɔkaa sɛ, “Menim sɛ wompɛ sɛ
wobɛkɔ baabi a saa mmaa no nyinaa wɔ.”
12 Ɔkaa sɛ, “Daabi, ne nyinaa yɛ, ɔdɔfoɔ. Me—mɛkɔ soro hɔ.”
13 Enti ɔno…Ɔmaa no kanea ɛne beaɛ ketewa bi. Na ɔdwenee
sɛ, “Ɛyɛ, ɛno—ɛno wie biribiara. Seesei, ɔbɛhwɛ mfonini no na
wakenkan kakra fa—fa asase ho nsɛm, na afei…na ɛyɛɛ kakra
a ɔbɛba fam. Na ne nyinaa bɛyɛ yie.”
14 Enti berɛ kakra no wɔduruu wɔn nsanom kɔkɔɔ no mfimfini
no, monim, na wɔreyɛ wɔn apontoɔ…Na ɛyɛ kakra akyi no, efie
no firii aseɛ wosooe, na akɔkora no firii aseɛ tuu mmirika kɔɔ
soro ne fam wɔ fam hɔ a-ɔreteam na a-ɔrehuri. Na—na ɔdwenee
sɛ, “Deɛn na ɛtoo no? Na ɔnni Twerɛ Kronkron no wɔ soro hɔ.
Sɛ…Ɛsɛ sɛ ɔkura Twerɛ Kronkron.”
15 Enti ɔforoo atwedeɛ no, ɛna ɔkaa sɛ, “Papa!” Ɔkaa sɛ, “Ɛno
nyɛ Twerɛ Kronkron a worekenkan. Ɛno yɛ Asase ho nsɛm.”
16 Ɔkaa sɛ, “Me nim, ɔdɔfoɔ. Me nim! Nanso” ɔkaa sɛ, “mo nim,
da bi na merekenkan wɔ Twerɛ Kronkron no mu baabi a Yesu
kaa sɛ Ɔde yɛn bɔne wuraa Awerɛfiri Po no mu, hwɛ, na ɔrenkae
bio. Na merekenkan baabi a wɔka sɛ wɔntumi nhunu po no ase
baabi mpo, wɔ Asase ho nsɛm no mu.” Ɔkaa sɛ, “Wo deɛ dwene,
wɔdaso ara rekɔ.”
17 Na ɛno ma n’ani gye. Enti wobɛtumi ahunu Onyankopɔn
baabiara a wo hwɛ no. Hwɛ, sɛ wobɛhwɛ woho a, biribiara
bɛkasa ama No.
18 Afei nokorɛni, nokorɛ mu, me—meka kyerɛɛ Onuabarima
Outlaw, “Ɛdeɛn na mɛkasa afa ho anɔpa yi? Waka wo Bronya
nkransɛm no anaa?”

Ɔkaa sɛ, “Aane.”
Mekaa sɛ, “Wo Afe Foforɔ nkransɛm no anaa?”
“Daabi.”

19 Enti, mewɔ nkyerɛkyerɛmu kakra wɔ ha ebia sɛ wɔto nsa frɛ
me baabi a, Merebɛka m’Afe Foforɔ Nkransɛm no. Mesusuu sɛ
mede ɛno bɛma Onuabarima Outlaw, nnawɔtwe a ɛdisoɔ no.
20 Enti mesusuu sɛ ebia mɛsane de asuasɛm ketewa bi asi ha
a ɛbɛtumi akora yɛn simma kakra, ɛyɛ Awurade pɛ a. Na yɛwɔ
ahotosoɔ sɛ Ɔbɛhyira yɛn. Mepɛ sɛ meda Onuabarima Outlaw

ase ɛne asafo no a ɛwɔ ha no, sɛ ɔreto nsa afrɛ me sɛ menkasa
wɔ ha. Na me…Sɛdeɛ Onuabarima Outlaw kaa sɛ, sɛ “yɛn
adamfoɔ no wɔnsɔɔ ano da,” nanso Onyankopɔn adom akora yɛn
so mfirinhyia yi nyinaa mu. Yei ne asafo a ɛdikan a wɔtoo nsa
frɛɛ me, na me baa hɔ, na mewɔ Phoenix.
21 Menim…Megyedi sɛ merehwɛ Onuabarima Trow, wɔ ha.
Menni ahotosoɔ…ɔte animu. Ɛyɛ nokorɛ saa, Onuabarima
Trow? Megyedi sɛ na ɔwɔ hɔ saa berɛ no. Mewɔ nnoɔma nketewa
bi a ɔde maa me wɔ saa berɛ no mu; ketewa…wɔnwonoo no
anaasɛ biribi. Monim, biribi ketewa bi firi soro ha baabi a wo teɛ.
Na wo hwɛ woho hyia…Na menhunu deɛ ɛbɛyɛ saa anɔpa no
berɛ a yɛbɛtwa akɔ, monim, na yɛbɛhwɛ nnipa…wɔka sɛ, “Ɛyɛ,
ɛhɔ…” Mo nim, yɛbɛyɛ sononko paa saa berɛ no, sene deɛ yɛyɛ
seesei. Yɛbɛ…Ɛyɛ nokorɛ. Yɛrenyɛ bɔne nsensane biara anaasɛ
ɛnyini. Yɛbɛyɛ pɛ. Oh, mepɛ saa berɛ no (wompɛ anaa?) baabi a
amaneɛ no nyinaa bɛba awieeɛ.
22 Na afei, mewɔ Nkransɛm a ɛfiri Onyankopɔn hɔ a me—
menya atenka. Na meyɛ…Mempɛ sɛ mɛyɛ sononko, nanso ɛsɛ
sɛ medi nokorɛ. Na sɛ manka m’afɔbuo a, ɛnneɛ na morentumi
nya ahotosoɔ biara wɔ me mu. Ɛfiri sɛ me—me—mɛyɛ asene tesɛ
kontomponi anaasɛ nyaatwomni. Na me—mepɛ sɛ meyɛ biribi
foforɔ ɛka ɛno ho, mo ahu. Mɛtumi ahwere me nnamfonom kakra
a wɔwɔ asase so, nanso me—mepɛ sɛ me di nokorɛ ma m’ahonim,
ama deɛ mesusu sɛ ɛyɛ papa.
23 Afei, mfirinhyia pii a abɛsene korɔ no, na ɛyɛ merɛ berɛ
a me firii aseɛ; ɛne nsɛnkyerɛnneɛ no, ɛne nkransɛm no, na
mereka asɛm no. Baabiara a na nsa mu abue, “Bra! Bra! Bra!
Bra!” Nanso afei, mohunu, nokorɛ nsɛnkyerɛnneɛ biara a ɛfiri
Nyankopɔn hɔ no wɔ a—a Nkransɛm, Ɛnne. Moahu, Ɛdi akyire.
Sɛ ɛnyɛ saa a…Onyankopɔn mma biribiara te saa sɛ agorɔdie
ara nti na ɔrema. Ɔno—Ɔsoma biribi pue de twe adwene si
deɛ Ɔrebɛka so. Te sɛ yɛwɔ saa nnwomtoɔ nwanwasoɔ yi a
adwontofoɔ fekuo yi ayɛ no; ɛdeɛn na ɛsɛ sɛ wɔyɛ? Sɛ wɔderema
nnipa no ayɛ komm ama nkransɛm a ɛrebasoɔ no.
24 Ɛno ne deɛ—ɛno ne deɛ nsɛnkyerɛnneɛ yɛ. Mose nyaa
nsɛnkyerɛnneɛ no a yɛkasa faa ho anadwo foforɔ no, na saa
nsɛnkyerɛnneɛ no wɔ Ɛnne. Na ɔno…berɛ a Ɛnne no kasaaeɛ
no…Yesu pueeɛ a na ɔresa yadeɛ. Na ɔyɛ Onipa kɛseɛ. Nanso
berɛ a ɛbaa sɛ—sɛ saa Odiyifoɔ no, a na ɔwɔ asase so no…Na
wɔnni baako mfirinhyia ahannan, na Ɔno na ɔwɔ asase so ha yi
na ɔreyɛ nsɛnkyerɛnneɛ. Afei na Ɔyɛ “obi a ɔyɛ,” na obiara pɛNo.
Nanso berɛ a Nkransɛm no a ɛdii saa nsɛnkyerɛnneɛ no akyi no
(Ɛnne no)…berɛ a Ɔtenaa ase da koro bi no, na ɔkaa sɛ, “Mene
M’Agya yɛ Baako.” Oh, me! Ɛno—ɛno—ɛno na ɛyɛ biribi sononko.
Wɔn—wɔmpɛ saa. Mohu?
25 Na ɛno…ewiase te saa ara, nnamfonom. Wohu? Wɔn…
biribiara a wɔbɛtumi anya, sɛ wɔbɛtumi a—wɔbɛtumi de aboa

wɔn ho, mo ahu…Sɛ wɔn—wɔwɔ atenka sɛ mmerɛ tenten a
ɛnha wɔn, adɛn, wɔbɛ—wɔbɛyɛ. Nanso sɛ ɛduru berɛ a ɛsɛ sɛ
wɔsakyera wɔn adwene a ɛfa nnoɔma ho no a, ɛhɔ na ɔhaw no
ba.
26 Afei, hwɛ, yɛresi dan, ɛnyɛ fasuo. Ɔdansifoɔ no pɛ sɛ wɔfa
poma na ɛkɔ fam tee. Afei, ɔdansifoɔ biara bɛtumi asi ɛno.
Mmom ɛyɛ odwumayɛfoɔ wura na ɔtumi dane wɔ ntweaso.
Mohu? Sɛ ɛsɛ sɛ wotwa ntweaso hɔ a, ɛno ne berɛ a ɛhia…
ɛkyerɛ sɛ ebia woyɛ—woyɛ dansifoɔ paa anaasɛ wonyɛ; berɛ a
wotumi de twa ntweaso no, na woma dan no a aka no toaso,
nanso wotwa ntweaso no. Afei ɛyɛ saa ntweaso yinom na ɔhaw
no ba. Adansifoɔ no pɛ sɛ wɔkora dan no sie so ba fam. Mmom
yɛrento fasuo; mmom, ɛdan.
27 Afei, berɛ a yɛrebɛne yei, anɔpa yi no, mommɔ mpaeɛ ma
me, na mɛyɛ…Mebɔ mpaeɛ berɛ biara ma mo. Na afei, momma
yɛnsi yɛn tiri ase berɛ tiaa bi ɛwɔ Yehowa Nyankopɔn Kɛseɛ no
Animpa mu. Na yɛhunu sɛ yɛsua; yɛn nyinaa yɛyɛ. Na yɛnyɛ
baako wɔ ha mmom deɛ yɛhia biribi. Na mentumi nhunu sɛ, berɛ
a yɛrebɔ mpaeɛ yi, sɛ mo mu bi wɔ ahiadeɛ sononko bi wɔ mo mu
a?
28 Monim, daa Nyankopɔn, sɛdeɛ mekaa no wɔ Phoenix ha da
no ɛwɔ—ɛwɔ nhyiamu no ase ɛwɔ ha…Ɛte sɛ hwɛtie afidie,
ɛreba, Kristo wɔ dan yi mu ha pɛɛ seesei. Hwɛ, anammɔn biara
a wo tuo no, berɛ biara a wo bɛbɔ w’ani no, ɛrenwu da. Ɛwɔ
ether asorɔkye a ɛwɔ wiem mu. Hwɛtie afidie no nyɛ ɛno. Ɛfa
w’asorɔkye no kɛkɛ, na ɔde aba skriin no anim. Ɛwɔ hɔ sɛ ɛteɛ
biara. Na ɛyɛ saa berɛ biara. Anammɔn biara a woyɛɛe no daso
ara te ase, wɔ wiem. Afei mohunu deɛ yɛbɛyɛ wɔ atemmuo no
mu?
29 Enti, Onyankopɔn wɔ kwan korɔ no ara so wɔ ha. Yɛnhunu
No, te sɛ deɛ yɛnhunu saa hwɛtie afidie so mfonini no. Ɛhia
dorobɛn bi anaasɛ biribi na afa ɛnne no, na ayɛ mfonini no ne
deɛ ɛkeka ho. Na ɛno wɔ ha berɛ a na Adam wɔ asase so no,
nanso yɛhyɛɛ no nso kɛkɛ. Onyankopɔnwɔ ha anɔpa yi. Na nna yi
mu baako, wɔmfirinhyia Apem ahennie nomu, yɛbɛhunu. Ɛbɛyɛ
kann paa asene hwɛtie afidie anaasɛ biribi, sɛ na Ɔwɔ ha pɛɛ wɔ
nhyiamu yi ase anɔpa yi.
30 Afei berɛ a yɛn…wɔ saa adwene no so no, kora so wɔ
w’akomamu deɛ wo hia, na ma wo nsa so kyerɛ No kɛkɛ. Wobɛyɛ
saa? Ka sɛ, “Awurade,…” Na w’akoma mu no, dwene adwene
no ho.
31 Afei, Ɔsoro Agya, yɛwɔ saa kwan yi nko ara so, na ɛno nam
mpaebɔ kwan so. Na yɛre—yɛreba wɔ Awurade Yesu Din mu.
Yɛyɛ—yɛmfata sɛ yɛbɛhome Din no, de Ayɛ adwuma. Yɛnyɛ…
kwan biara so no yɛdwene sɛ yɛfata, mmom esiane sɛ wafrɛ
yɛn sɛ yɛnyɛ nti. Na menim yei, sɛ Ɔkaa sɛ, “Sɛ wobisa Agya
no biribiara wɔ Me Din mu a, mɛyɛ—mɛyɛ—mɛyɛ ama wo.” Na

yɛyɛ…sɛ yɛn gyidie bɛtumi agyina ɛno akyi a sɛ yɛyɛ N’Asɛm,
na Deɛ Ɔyɛ ne no, ɛnneɛ na yɛwɔ ahotosoɔ sɛ yɛbɛnya deɛ
yɛbisa gyeɛ. Wahunu abisadeɛ biara. Wahunu me nsa. Wonim
m’abisadeɛ.
32 Na Agya, mebɔ mpaeɛ ma wɔn mu biara. Sɛ biribiara a
wɔhia…Awurade, menye nni sɛ kuo te sei no bɛbisa biribi a
ɛnyɛ. Ɛbɛyɛ ama biribi ama wɔn ahennie no kankorɔ, ɛbɛtumi
ayɛwɔn ara ayaresa, ɛnawɔreyɛ saa no, wɔpɛ, anaasɛwɔwɔn ara
nteaseɛ, wɔpɛ saa sɛdeɛ wɔbɛtumi apia Onyankopɔn Ahennie no
akɔ nkan.
33 Namebɔ mpaeɛ, Onyankopɔn, sɛ obiara abisadeɛ no bɛyɛ hɔ.
Hyira saa asafo yi, ne hwɛfoɔ, n’ayɔnkofoɔ, ɛne asomfoɔ no, wɔn
a wɔhwɛ asafo no agyapadeɛ so, wɔn nyinaa, wɔn a wabɛsra yɛn,
ahɔhoɔ. Wɔnyɛ ahɔhoɔ, Awurade. Yɛyɛ Wo mma ɛnam adom ɛne
Kristo so. Na yɛbɔ mpaeɛ sɛWo bɛma yɛn anɔpa yi Nkwa Paanoo
no seesei, sɛdeɛ yɛbɛfiri ha akɔ yɛde nteaseɛ sɛ saa abisadeɛ
ahodoɔ a yɛbisaaeɛ yinom wayɛ ama yɛn.
34 Hyira Asɛm no so, Awurade, sɛdeɛ me kenkan No. Onipa
biara nni hɔ a—a ɔbɛtumi anaasɛ ɔsombo sɛ ɔkyerɛ saa Asɛm no
ase yie. Yohane hunuu Nwoma no wɔ Deɛ ɔte Ahennwa no soɔ
no nsa mu, na obiara nni Soro, anaasɛ asase so, anaasɛ asase ase
a ɔfata sɛ ɔhwɛ Nwoma no mpo. Nanso mpanimfoɔ no mu baako
kaa sɛ, “Hwɛ, ɔno Ad-…ɔno Yuda Abusuakuo mu Gyata no adi
nkonim.” Yohane, ɔrehwɛ a—a gyata, ɔhunuu Adwammaa bi a
wakumm no, a—a Adwammaa a mogya repram no pueeɛ na ɔfaa
Nwoma no, ɔforoo Ahennwa bi na ɔtenaa so. Na atitiriw nyinaa
a wɔwɔ Soro yii wɔn ahenkyɛ firii wɔn tiri so na wɔkotooe na
wɔhunuu sɛ Ɔfata.
35 Awurade, yɛbɔ mpaeɛ sɛ Ɔbɛba yɛn akoma Ahennwa no so
anɔpa yi. Ɔmforo na ɔnkɔgye adwene biara a yɛwɔ, na ɔmfaAsɛm
no na ɔnkasa nkyerɛ yɛn sɛdeɛ yɛbɛtumi ahunu bebree afa Ne ho
ɛne Ne nhyehyɛeɛ wɔ yɛn abrabɔ mu. Yɛbisa yei wɔ Yesu Din mu.
Amen.
36 Afei, sɛ mopɛ sɛ mobue wɔ Twerɛ Kronkron no mu kɔ…
Twerɛsɛm no wɔhu no wɔ Ɔhoteni Mateo ti 21 no, na mede refiri
aseɛ wɔ…Me susu sɛ yɛkenkan ɔno—ɔno nyiyimu 10 ɛne 11 wɔ
Mateo ti 21.Monyɛ papa, sɛmokɔ fie, sɛmonnya nyɛɛ dadawɔsaa
afoofi nna no mu a, sɛ mobɛkenkan ti yi nyinaa a. Ɛyɛ paa yie.
Ne nyinaa yɛ papa. Yei titiriw, de ma saa berɛ yi, ɛne Nkransɛm a
mewɔ anidasoɔ sɛ Honhom Kronkron no ma mede brɛ mo anɔpa
yi.
37 Monhyɛ no nso nyiyimu 10 no berɛ a yɛrekenkan yi, ɛne 11
no.

Na berɛ a ɔduruu Yerusalem no, kuromu no nyinaa bɔɔ
twi, kaa sɛ, Hwan ne oyi?
Na nkurɔfoɔ akuakuo no kaa sɛ, Oyi ne Yesu odiyifoɔ

a ɔfiri Nasaret a ɛwɔ Galilea no.

Afei momma…Onyankopɔn mfa nka N’Asɛm ho ɔno—ɔno
Twerɛsɛm akenkan no nnyinasoɔ.
38 Afei, yɛnim berɛ a ɛyɛ, na mo mu bebree nim Twerɛsɛm no
wɔ saa ti yi mu. Ɛyɛ…paa wɔ da a Kristo baa Yerusalem no,
ɔte saa afunumu ketewa yi so. Na yɛn…Anansesɛm wɔ hɔ a ɛka
sɛ “na ɛyɛ afurumu fitaa.” Mesusu sɛ, ɛwɔ Ne mmaeɛ a ɛtɔso
mmienu no sunsum pɔnkɔ so. Saa berɛ no, odiyifoɔ no kaa sɛ,
“Ɔbɛtena…Wo Hene no ba wo nkyɛn wɔ afurumuba no so, na
ɔwɔ ahobraseɛ ɛne ɔdwoɔ mu.” Ɛno ne sɛnea Ɔba ɛne—ɛne…
wɔ a—a afurumu ketewa bi so, adesoa-soafoɔ ketewa bi. Nanso
berɛ a ɛdisoɔ a Ɔfiri Animuonyam mu no (wɔ Adiyisɛm ti 19
no), Ɔba sɛ Nkonimdifoɔ Tumfoɔ. N’atadeɛ wɔde abɔ mogya mu,
ɔte pɔnkɔ fitaa so, na Ɔsoro dɔm no nyinaa di N’akyi wɔ pɔnkɔ
fitaa so. Na anansesɛm no (ɛnyɛ twerɛsɛm mu anaasɛ abakɔsɛm
mu)…Mmom anansesɛm no gyedi sɛ Ɔte afunumu ketewa fitaa
bi so berɛ a Ɔbaa Yerusalem.
39 Afei a…mayi yei…ɛbɛkɔso ara…ɛfiri sɛ yɛwɔ sunsum
no mu…anaasɛ ɛwɔ Bronya berɛ mu, ɛna—ɛna Afe Foforɔ no;
afe dada no awieeɛ, ɛna foforɔ no mmaeɛ no. Nna kakraa bi
firi seesei, nnipa bebree bɛbue krataafa foforɔ na—na wɔreyɛ
nnoɔma foforɔ na wɔayɛ ntam foforɔ; na ɛyɛ afe foforɔ mfitiaseɛ.
Na ɛnsɛ me dodoodo da te sɛ Bronya. Mennim deɛ nti, berɛ biara
mepɛ sɛ mefrɛ no “Santa Claus Da.” Wahu? Ɛfiri sɛ ade kann
biara nni hɔ…
40 Ɛrentumi nyɛ Kristo awoda. Na ɛrentumi nyɛ yie. Anka
ɛsɛ sɛ wɔwo no Ɔbɛnem anaasɛ Oforisuo mu, ɛfiri sɛ na Ɔyɛ
Adwammaa no. Na Ɔyɛ adwammaa nini na wɔwoo no wɔ
ram, Aries ase. Ɛsɛ sɛ ɛyɛ, wo hunu. Na—na nnwamaa no
wɔnwo wɔn ɛwɔ Ɔpɛnimaa mu sɛ ɛteɛ biara. Nnwamaa wɔwo
wɔn wɔ Sutɔberɛ mu. Na afei biribi foforɔ, Yudea mmepɔ no
seesei, asukɔtweaa anammɔn nnan na ɛwɔ soɔ. Ɛbɛyɛ dɛn na
nnwanhwɛfoɔ no apue akɔ hɔ?
41 Enti ɛfiri Roma anansesɛm adesua no mu paa, a na ɛyɛ
owia-bosom awoda. Owia nhyehyɛeɛ no sɛdeɛ ɛtwam no, nna
no yɛ tenten na tenten, na anadwo no yɛ tiatia. Na ɛwɔ 20 ɛne
25 no ɛwɔ Ɔpɛnimaa mu ɛyɛ owia-nyame awoda, ɛwɔ Roma—
Roma anansesɛm adesua ase. Na afei wɔn anyame…Na afei
wɔdi owia-bosom awoda no afahyɛ. Na Konstantain, ɛne—ɛne
wɔreyɛ asafo no nhyehyɛeɛ ɛna ɔman no ɛne deɛ ɛkeka ho, ɔkaa
sɛ, “Yɛbɛsesa no” (yɛnnim deɛ na da no yɛ) “na ɔde no too owia-
bosom awoda so, na wɔyɛɛ no: Onyankopɔn Ba awoda.” Wohu?
Deɛ…Nanso yɛnnim da korɔ a ɛteɛ.
42 Nanso seesei, wayi Kristo afiri mu dodoodo, kɔsi sɛ ɛyɛ
biribiara bi…bio, wɔde asane aba anansesɛm adesua bi fa
abɔdeɛ bi a ɔtenaase, susu sɛ, ɔnam din Ɔhoteni Nikolas so
anaasɛ—anaasɛ Kris Kringle, Germani anansesɛm nimdefoɔ bi.
Na ne nyinaa yɛ anansesɛm, na Kristo nni mu koraa.

43 Na nnipa no adane kɔ baabi a wɔtɔ nsa, ɛna—ɛna kyakyatoɔ,
ɛna ahosiesie. Na a—a ɔbarima a…odwadini a ɔtumi tɔn ne
nnoɔma wɔ Bronya berɛ mu ɔtumi tena afe a aka no mu, aka
kakra. Mohu? Ɛyɛ afoofida kɛseɛ paa, adwadie. Na mmɔfra
nkumaammɔborɔwafoɔwɔ abɔntene so; wɔn awofoɔ ntumi nkɔ—
nkɔsra wɔn a wɔde a—a akyɛdeɛ, te sɛ ɛfiri Santa Klaus, na
wɔnam abɔntene so, ɛne wɔn nsa fi ketewa no ɛne wɔn ani kɔkɔɔ
no. Me—metane sɛ mɛhu sɛ ɛreba. Ɛsɛ sɛ ɛyɛ da a ɛho hia sɛ
mobɛsom Onyankopɔn, sɛ anka ɛbɛyɛ akoma yadeɛ ɛne ti yadeɛ
ɛne nnoɔma a wɔyɛ. Biribiara nni Kristo mu a ɛfa saa ho. Nanso
yɛwɔ yeinom nyinaa mfimfini seesei ara.
44 Yɛhunu yɛn ho, biribi te sɛ deɛ na wɔteɛ kane no. Hwɛ, ɛyɛ
sɛ yɛrewura afahyɛ kɛseɛ bi ase. Yesu na ɔreba Twam Afahyɛ
no ase. NaWawura Yerusalem…anaasɛ ɔrewura Yerusalem. Na
nkɔmhyɛ ahodoɔ a ɛfa biribiara a Ɔyɛɛeɛ ho no ɛsɛ sɛ ɛhyɛ ma.
Biribiara a ɛwɔ Twerɛ Kronkron no mu no wɔ asekyerɛ. Din
biara wɔ asekyerɛ. Wɔntwerɛɛ biribiara wɔ Twerɛsɛm no mu
gyesɛ ɛwɔ a—a nkyeraseɛ a ɛmu dɔ.
45 Mekaa no adano anadwo no wɔ Tucson, Adɛn Nti Na Ɛsɛ Sɛ
Ɛyɛ Nnwanhwɛfoɔ Sɛ Anka Nyamesom Mu Nimdefoɔ? Wɔwoo
no too asafo no nkyɛn pɛɛ. Na Honhom Kronkron no nenam
serɛ no so ɛna ɔrefa, ɛnyɛ nyamesom mu animdefoɔ, mmom
nnwanhwɛfoɔ. Na ɛsɛ sɛ ɛyɛ saa kwan no so. Nyamesom mu
animdefoɔ no anka wɔrengye saa Nkransɛm no nni. Enti wɔn…
na ɛsɛ sɛ ɛyɛ nnwanhwɛfoɔ.
46 Mekasaae wɔ ha, mfirinhyia kakra a abɛsene korɔ,
mfirinhyia mmienu a abɛsene korɔ, Adɛn Nti Na Ɛyɛ, Ɛsɛ
Sɛ Ɛyɛ Betlehem Ketewa? Ɛyɛ Awurade pɛ a, Bronya a ɛdisoɔ
no, mepɛ sɛ me kasa fa ho, Adɛn Nti Na Ɛsɛ Sɛ Ɛyɛ Anyansafoɔ
No? Saa Adɛn ntira?: wɔnyaa mmuaeɛ maa wɔn, na wɔwɔ Twerɛ
Kronkron no mu ha pɛɛ. Na yɛte berɛ nwanwasoɔ mu, berɛ kɛseɛ
paa wɔ mmerɛ nyinaa mu. Yɛretena ase akɔ berɛ bɛn mu, berɛ
biara a ɛno…berɛ bɛtumi aso na Oniawieɛ bɛtumi akabom na
akɔ so. Mmerɛ ahodoɔ no a adiyifoɔ no ɛne animdefoɔ no nyinaa
hwɛɛ animu no. Ɛsɛ sɛ yɛda yɛn ho so dɔn biara, yɛrehwɛ Ne
mmaeɛ kwan.
47 Yɛhunu yɛn ho, wɔ saa Bronya yi mu, te sɛ deɛ wɔyɛɛ Bronya
a ɛdikan no mpo. Ewiase no reyɛ atete apansam. Sɛdeɛ mekaa
ho asɛm berɛ bi no, baabi, bɛyɛ Bronya nkransɛm no, Ewiase No
Retete Pansam. Na ewiase no reyɛ atete asiniasini bio. Monhwɛ
asasewosoɔ wɔ California ha. Mehyɛ nkɔm, ansana Awurade
Yesu mmaeɛ no, sɛ Onyankopɔn bɛmene saa beaɛ no. Megyedi
sɛ Holiwud ɛne Los Angeles, ɛne saa beaɛ fi a ɛwɔ hɔ no, sɛ
Onyankopɔn Tumfoɔ bɛmemwɔn.Wɔbɛkɔ po no ase. Na ɛyɛ bɔne
dodoodo, wo hunu, ɛyɛ akwansideɛ no.
48 Anibue ne owia na atu anammɔn, ɛfiri…na ɛfirii aseɛ wɔ
Apueɛ, ɛrekɔ atɔeɛfam. Na afei aduru Mpoano Atɔeɛ. Sɛ ɛkɔ

animu biara a, ɛbɛsane aba Apueɛ bio. Enti ɛno ne akwansideɛ
no. Na bɔne ne anibue na atu anammɔn, na abɛyɛ porɔeɛ atɛeɛ
wɔ mmerɛ nyinaa mu. Nnoɔma a wɔyɛ saa—saa nnipa no a wɔwɔ
berɛ foforɔ biara mu no nsusu biribi saa ho. Mmaa de wɔn ho ato
efi a ɛte saa mu, kɔsi sɛ ɔbaa biara nni berɛ biara mu a ɔbɛdwene
biribi a ɛte sɛ deɛ yɛyɛ no ɛnnɛ ho. Na afei yɛdaso ara frɛ yɛn ho
Akristofoɔ. Animguaseɛ bɛn nie!
49 Ɛnyɛ nwanwa sɛ odiyifoɔ kɛseɛ no sɔreeɛ, na ɔkaa sɛ, “Menyɛ
odiyifoɔ anaasɛ odiyifoɔ ba, mmom…” Ɔkaa sɛ:

Gyata no abobom, na hwan na ɔrensuro? Na…
Onyankopɔn akasa, na hwan na ɔrenhyɛ nkɔm?
Wohu? Biribi wɔ hɔ a ɛsɛ sɛ wɔfrɛ pue.

50 Yɛwɔ dɔn denden mu; ewiase yɛ. Nanso Asafo no, nokorɛ
Asafo no (ɛnyɛ asɔrefekuo no); mmom Asafo no, Ankasa,
wɔasiesie wɔn ho ama nkonimdie kɛseɛ aWayɛ pɛn: Ayeforɔkunu
no mmaeɛ reba Ayeforɔ no nkyɛn.
51 Yɛnmu retete, yɛrehwehwɛmesaia no, biribi, a ɔbɛba abɛgye
yɛn nkwa, ayi yɛn afiri ne nyinaa mu. Yɛhwɛ fam, ɔhaw ahodoɔ
a ɛwɔ Apueɛ fam no. Yɛhwɛ Abibirem fa atuateɛ ahodoɔ, ɛna
abusua haw ahodoɔ, ɛna nkabom, ɛna—ɛna ntetemu ahodoɔ.
Na yɛn nyinaa ho dwirii yɛn na yɛteateaam wɔ ha a ɛnkyɛreeɛ
(yɛn nnamfonom tuntumfoɔ) ɛfa, “Ɛsɛ sɛ yɛnya, ɛsɛ sɛ yɛnya
nkabomu. Ɛno ne deɛ yɛhia. Ɛsɛ sɛ yɛnya nkabomu; onipa biara,
diberɛ pɛ, onipa biara.” Ɛyɛ, ɛno yɛ papa pɛpɛɛpɛ. Ɛno yɛ papa
pɛpɛɛpɛ. Mengye nkoasom nni. Na saa nkurɔfoɔ no nyɛ nnɔnkɔ
wɔ mfitiaseɛ no. Wɔnyɛ nnɔnkɔ.
52 Onyankopɔn yɛ ntetemu. Menso saa ara. Kristoni biara yɛ
ntetemu. Onyankopɔn tete Ne nkurɔfoɔ mu firi wɔn a aka no
nyinaa mu. Ɛhɔ—Ɛhɔ berɛ biara na ntetemu wɔ hɔ. Ɔyii ɔman.
Ɔyi nnipa. Ɔyɛ ntetemuni. Ɔyɛɛ aman nyinaa. Nanso ɔdaso ara,
nokorɛ Kristoni paa no ɛsɛ sɛ ɔyɛ ntetemuni. Ɔrete ne ho afiri
wiase nnoɔma ho ɛne biribiara, na waba botaeɛ baako nti, Yesu
Kristo.
53 Nansowɔteaam saa.Mabɔmmɔden aka akyerɛwɔn sɛ, “Ɛnyɛ
ɛno ne adeɛ a ɛbɛgye yɛn man no. Ɛno yɛ amanyɔsɛm nhyehyɛeɛ.
Ɛyɛ a—ɛyɛ a kɔmmunisfoɔ nyinasoɔ.” Mesusu sɛ Martin Luther
King redi ne nkurɔfoɔ anim akɔ ɔkum kɛseɛ paa, atirimmuɔden
kum, deɛ wɔn akɔ mu pɛn. Na wɔn…Mohu, ɛno rentwe ewiase
abom. Ɛno rengye yɛn nkwa. Yɛma wɔn nkabom. Seesei ɛnyɛ
koraa sene sɛdeɛ na ɛteɛ. Hwɛ, ɛno nyɛ ɔno…ɛno nyɛ asɛmmisa
no. Adeɛ baako pɛ na ɛbɛtumi: ɛno yɛ Onyankopɔn. Na nokorɛni
wɔmpɛ No.
54 Na wɔmpɛ No saa berɛ no. Na wɔretete pansam, na wɔn
amanyɔsɛm no mu retete pansam, na wɔn aman no retete
pansam, nawɔn asafo no retete pansam, nawɔreteammaMesaia.
Na wɔpɛ No. “Oh, soma Mesaia bra ma yɛn.” Nanso berɛ a
Ɔbaaeɛ no…

55 Onyankopɔn de maa…wo mpaeɛ ho mmuaeɛ. W’abisa,
na wobɛnya. Na ɛno…Mɛtumi agyina ha dɔnhwere pii, wɔ
mmarima ɛne mmaa ho, Akristofoɔ mpo, rebɔ mpaeɛ agye biribi;
na Onyankopɔn ama mmuaeɛ no ɛna wɔnnim mpo.
56 Na afei, Onyankopɔnmaawɔnmmuaeɛ.WɔnwɔrepɛMesaia.
Nawɔnim sɛ wɔwɔKaesare, na wɔwɔ—wɔwɔDawidfoɔ, na wɔwɔ
Solomonfoɔ (oyansani barima no), na wɔwɔ Dawidfoɔ (ɔkofoɔ
kɛseɛ no), wɔn—wɔwɔ ahodoɔ nyinaa bi, nanso na wɔnim sɛ ɛsɛ
sɛ wɔnya mmoa firi Soro na wɔn…Na Onyankopɔn ahyɛ wɔn
Mesaia ho bɔ. Na Ɔsomaa saa Mesaia no brɛɛ wɔn, de ayi wɔn
mpaeɛ ano, nanso na wɔmpɛ No.
57 Mentumi nhunu sɛ, ɛnnɛ, sɛ yɛn mpaeɛ…Mote sɛ wɔreka
sɛ, “Mommɔ mpaeɛ mma ɔhyewbɔ kɛseɛ. Mommɔ mpaeɛ mma
yei. Mommɔmpaeɛma biribimpue.Mommɔmpaeɛma nkabom.”
Mentumi nhunu sɛ, sɛ Onyankopɔn bɛsoma nhyehyɛeɛ saa a, sɛ
yɛbɛgye ato mu a. Ɛyɛ me nwanwa sɛ yɛbɛgye deɛ Ɔsoma ba yɛn
nkyɛn no atomu. Mo ahu, Ɔno…Deɛ nti yɛbɔ mpaeɛ ma saa
nnoɔma yi, ɛfiri sɛ yɛnim sɛ ɛyɛ adehia. Nanso sɛ Onyankopɔn
soma no wɔ kwan a Ɔpɛ so a, ɛnneɛ na ɛnyɛ sɛdeɛ yɛn tedɛ teɛ,
na ne saa nti yɛrengye no. Na saa kwan no ara so na na ɛteɛ wɔ
saa da nomu. Sɛ anka Ɔnni wɔn gyedie tedɛ mu ne wɔn…Wɔn—
wɔngye No bio, ɛnnɛ. Ɛno nti na wɔbisaa asɛm yi, “Hwan ne oyi?
Hwan ne saa onipa a ɔreba yi?” Hwɛ, na ɛyɛ a—a berɛ kɛseɛ paa.
Oh, na obiara yɛ…ehu. Na biribi rebɛsi.
58 Namonhwɛ ewiase ɛnnɛ, ehu bi a ewiase nyinaa te mu. Wokɔ
abɔntene no so a…Ɛyɛ—ɛnyɛ ahodwompo sɛ woreka kaar. Ɛnyɛ
ahodwo sɛ wobɛwɔ kwantempon a wakyɛ mu nnan so. Obiara
abɔ hu, rebɔ ne nsa ano na…Ɛdeɛn asɛm ne no? Wɔn ayɛ komm.
Ɛhe na worekɔ? Ɛno na ama adwenemu haw nteteɛbea no ayɛ
mma. Ɛno na ɛde asafo no awura gyegyeegye bi mu saa. Wɔyɛ—
wɔde wɔn tiri-asi biribi so. Wɔrenyina na wɔnsusu Onyankopɔn
Asɛm ho, ɛne dɔn a yɛte mu yi; ne nyinaa wɔ nhyɛsoɔ bi ase, ehu.
59 Na afei, yɛnim, yɛnim. Asase no afa awokoo ɛyea kɛseɛ bimu.
Na asafo no nam awokoo ɛyea bi mu. Ɛsɛ sɛ ɛfa awokoo ɛyea mu
ansana ɔbɛtumi de ama…Adiyifoɔ no mu biara, berɛ a wɔbaa
wiase no, na ɛyɛ awokoo ɛyea de ma asafo no. Ewiase faa Ewiase
Ɔkokɛseɛ a Ɛdikanmu, Ewiase Ɔkokɛseɛ a ɛtɔsoMmienu, na afei
seesei wasiesie awie ama Wiase Ɔkokɛseɛ a ɛtɔso Mmiɛnsa. Na
ɛwɔ awokoo ɛyea mu bio. Nanso adeɛ baako pɛ na ɛbɛtumi de
asomdwoeɛ aba, na ɛno ne Kristo.
60 Yɛn nhyehyɛeɛ nyinaa mu, na yadwene, na yɛn asɔfoɔ nteteɛ-
mu, na yɛn amanyɔsɛm nyinaa mu, na yɛn abɔdeɛmu nyansapɛ
nyinaa ɛne biribiara, wakyerɛ sɛ ɛyɛ nkwaseasɛm. Na afei yɛbɔ
mpaeɛ ma Onyankopɔn sɛ—sɛ ɔmmoa yɛn, ma no mmra mu,
“Ɔmmra mu na ɔmɛyɛ biribi ma yɛn.” Na afei sɛ Ɔyɛ a, ɛyɛ me
nwanwa sɛ yɛbɛtumi ate No aseɛ; sɛ yɛbɛtumi agye No a; anaasɛ
mpo y’adwene ho?

61 Afei, ɛno ne deɛ wɔyɛeɛ wɔ saa nna no mu. Na wɔabɔ
mpaeɛ, na wɔwɔ akannifoɔ akɛseɛ ahodoɔ nyinaa bi, na wɔwɔ
aban ahodoɔ ase, na wɔwɔ abusua ase, na wɔwɔ biribiara ase,
atemmufoɔ. Nanso na wɔnim sɛ adeɛ baako pɛ na ɛbɛtumi agye
wɔn nkwa, ɛno ne Mesaia a na ɔreba no. Na Mesaia no kyerɛ
sɛ “deɛ wasra no ngo no.” Onipa a na wasra no ngo no. Afei
onipa no, a Asɛm no asra no ngo. Asɛm No bɛyɛɛ honam wɔ
yɛn ntam. Na berɛ a Ɔbaaeɛ no, Ɔno—Ɔno na ɔnni tedɛ no mu
pɛpɛɛpɛ sɛdeɛ na wɔpɛ No; ɛnyɛ tedɛ a na wɔwɔ…sɛ Ɔbɛba mu.
Enti ɛno nti wɔn—wɔn—wɔteaam, “Hwan ne saa onipa yi? Ɛdeɛn
na saa gyegyeegye yi nyinaa kyerɛ?” Ahiafoɔ nkurɔfoɔ bi wɔwɔ
pono no ano hɔ, wabubu berɛ na…
62 Na ɔkaa sɛ, “Adɛn, ma wɔn nyɛ komm. Wɔma yɛn hopopo,
kwan a wɔteam, na wɔyɛ gyegyeegye, na wɔkɔso.”
63 Ɔkaa sɛ, “Sɛ wɔyɛ komm a, saa abotan yinom bɛteam ntɛm
ara.”
64 Oh, berɛ resa! Nkɔmhyɛ na ɛreba mu. Ɛnyɛ nwanwa! “Gyata
no abobom, ɛna hwan na ɔnsuro? Na Onyankopɔn akasa. Hwan
na ɔrenhyɛ nkɔm?”
65 “Daabi, sɛ Ɔnni yɛn ara yɛn tedɛ mu a…Sɛ Ɔnyɛ kwan a
yɛpɛ No so a, kwan a yɛdwenee sɛ ɛsɛ sɛ Ɔba no so a, yɛrengye
No.” Afei, na ɛyɛ wɔn gyedie na ɛtwee wɔn firii Asɛm awɔatwerɛ
no ho. Na wɔwɔ akyirikyiri ara sɛ, wɔanhunu No Deɛ na wɔabɔ
mpaeɛ ama no sɛ ɔmmra no. Na wɔn asafo ahodoɔ no atwe wɔn
ara kɔ akyirikyiri, kɔsii sɛ adekorɔ no a na wɔabɔ mpaeɛ afa ho
no, na ɛne wɔn wɔ hɔ pɛɛ, na ɛnni wɔn tedɛ mu, na enti wɔn—
wɔn—wɔrentumi nnye No nni. Na ɛsɛ sɛ wɔfiri Ho. Wɔpamoo No.
Wɔn…Adeɛ baako pɛ na wobɛtumi ayɛ sɛ wo hyia Kristo a. Ɛne
sɛ sɛ wobɛgye No atomu anaasɛ wobɛpo No. Worentumi nnante
mfiri hɔ a worenyɛ hwee. Worentumi nyɛ saa. Ɛyɛ—ɛnyɛ wo na
woyɛ saa. Ɛyɛ saa kwan no ara so.
66 Monhyɛ no nso, sɛnea kakraa bi hunuu No sɛ ɔyɛ Asɛm a
Wɔasra no ngo no, wɔ saa da no. Hwɛ, Onyankopɔn wɔ mfitiaseɛ
no, a ɔnni awieɛ, na ɔnim nnoɔma nyinaa firi mfitiaseɛ no…Na
adeɛ baako pɛ a saa nnoɔma yinom yɛ Ne subansu a ɔreda no adi.
Subansu…Wowɔ subansu. Ɛyɛ w’adwene. Wo dwene biribi ho,
afei wo kasa, afei wo fa. Ɛno ne Onyankopɔn. Ɔno, wɔ mfitiaseɛ
no…Sɛ woyɛ…Sɛ anka na wowɔ hɔ anaasɛ deɛ wobɛwɔ Soro
a, na wowɔ Soro de firi aseɛ. Woyɛ Onyankopɔn fa bi. Na woyɛ
N’adwene. Na ɔnim wo din. Ɔnim deɛ woteɛ ansana a—a—a
molekule wɔ hɔ, ansana hann bɛwɔ hɔ. Ansana biribi bɛba no, na
Ɔnimwo ɛne wo din. Na ɔde hyɛɛɛ Adwammaa no Nkwa Nwoma
no mu, ansana wɔreyɛ ewiase. Hwɛ, na woyɛ N’adwene. Na afei
a…Afei wobɛyɛ Asɛm. Na asɛm yɛ a—a nsusuiɛ a ada adie. Afei
na wada wo adi.
67 Saa kwan no so na na Ɔteɛ. Na ɔde Ne ho wɔ mfitiaseɛ no.
Onyankopɔn nko ara na ɔne N’adwene teɛ. Ɔrenyɛ saa bio da

ɛfiri sɛ N’adwene abɛda adi. Na ɛno nti na yɛwɔ ha pɛɛ, ɛnnɛ
da yi…ɛyɛ Onyankopɔn a ɔne N’adwene renya ayɔnkofa, na
ɛreda adi. Wohu? Ɛhɔ na yɛwɔ. Enti, wo, nam adwene so, rentumi
mfa basafa baako nka wo tenten ho. Worentumi nyɛ yei, sɛɛ,
anaasɛ ɔfoforɔ. Ɛyɛ Onyankopɔn a ɔyi ahummɔborɔ kyerɛ. Ɛyɛ
Onyankopɔn. “Deɛ Agya no de ama Me nyinaa bɛba Me nkyɛn,
na obiara rentumimma gyesɛM’Agya twe no.” Ɛno wie biribiara.
68 Afei, monhyɛ no nso, sɛnea wɔn mu kakraabi wɔ Ne da mu
no, ɛfiri mpempem a na ɛwɔ asase so, a wɔnnim mpo fa Ne ho sɛ
ɔwɔ ha. Mo deɛ monwene ho sɛ, na edu bi wɔ hɔ…nnipa ɔpepem
pii a na wɔnnim hwee fa ho da. Na moredwene, wɔ Israel wɔ saa
berɛ no mu no, na nnipa ɔpepemmmienu ɛne fa wɔ Palistina mu,
a wɔyɛ Israelfoɔ, na wɔn mu ɔha mu nkyekyɛmu baako nni hɔ a
wɔnim pɛn. Ɛnyɛ nwanwa sɛ Ɔkaa sɛ, “Ɔpono no yɛ teateaa na
ɔkwan no yɛ hiahiaa, na wɔn a wɔhunu no sua.” Dwene ho dodoɔ
sɛn na wɔanhu No! Na wɔnnim sɛ Ɔyɛ Saa. Na wɔn nkyɛn pɛɛ
baabi a na Ɔwɔ no; ɛno ne ɛfa a ɛyɛ awerɛhosɛm.
69 Wɔn a wɔne No nanteeɛ, na wɔhunuu No wɔ abɔntene so,
ɛne deɛ ɛkeka ho…wɔn—wɔanhunu Deɛ na Ɔyɛ, ɛfiri sɛ Satan
hunuu sɛ Wanya ɔno—ɔno din papa paa a wɔbɛtumi de ama
onipa. Wiase frɛɛ no, honam wiase, Ɔno—Ɔno na wɔfrɛɛ no
adwaman ba, ɛfiri sɛ ɔkaa sɛ maame no na ɔne No yɛ maame,
ɛnam Yosef so, ansana ɔwaree no. Enti ɔmaa No adwaman din.
70 Na bio, ɔno—ɔno asafo no hunuu No wɔ Ne tumi kɛseɛ a
ada adie no mu. Ɔreda ɛdeɛn adi? Ɔrenyi gyedie adi! Na ɔreda
Asɛm no adi! Na ɔyɛ Asɛm a wɔasra No ngo, Ɔno ara. Na berɛ
a wɔhunuu sɛ saa ɛresie no (ahoyie no, Mesaia a Wɔasra no ngo
no), wɔpoo No. Na wɔmpɛ No. Na ɛnni wɔn tedɛ mu. Ɛno ne ɛfa
a ɛyɛ awerɛhosɛm. Dodoɔ sɛn…? Monwene ho! Ɛyɛ sɛdeɛ nna
foforɔ no teɛ.
71 Hwɛ, na obiarawɔwɔn ara nkyeraseɛwɔAsɛmnomu. Ɛno ne
deɛ…deɛ nti a Israel anhunuMose no. Ɛno nti na ewiase anhunu
Noa no. Ɛno nti na adiyifoɔ no nyinaa wanhunu wɔn. Wɔwɔ wɔn
ara nkyeraseɛwɔAsɛmnomu.NansoOnyankopɔn,wɔ berɛ biara
mu no, ɔnyaa Ne Mesaia. Mohu? Sɛ wopo Noa Nkransɛm no a,
na ɛyɛ sɛ worepo Onyankopɔn. Sɛ wopo Noa a, na ɛsɛ sɛ woyera.
Sɛ wopo Mose a, na ɛsɛ sɛ woyera. Na ɛyɛ…Na wɔyɛ Mesaia a
wasra no ngo ama saa berɛ no, Asɛm awɔhyɛɛ ho bɔmaa saa berɛ
no. Na berɛ a Yesu baaeɛ no, na Ɔno ne Asɛm no mmaeɛ nyinaa.
72 Onyankopɔn, Ɔnoara, wɔyɛɛ no onipa nsɛsoɔ, ɔwɔ nompe ɛna
honam; Deɛ Wasra no ngo no. Na ɛsɛ sɛ anka wɔhunu saa. Nanso
monhwɛ, wɔn—wɔn asɔre wiase no na wɔde aka ho ara sɛ ɛna
wɔayi afiri mu ha ɛna—ɛna deɛ ɛkeka ho, kɔsi sɛ na ayɛ basaa
kɔsi sɛ wɔn—wɔde wɔn werɛ hyɛɛ wɔn asafo mu sɛ anka ɛbɛyɛ—
ɛbɛyɛ Asɛm no. Na berɛ a wɔhunuu wɔn asafo sɛ wɔasra no
ngo no, afei na wɔdwene sɛ biribi kɛseɛ bi rekɔso. Nanso berɛ a
wɔhunuu ɔno—ɔno Asɛm awɔasra no ngo no, afei wɔkaa sɛ, “Ɛno

yɛ nyɛtrasoɔ. Saa onipa yi yɛ bonsam, Beelsebul.” Ɛfiri sɛ na ɛne
wɔn asafo no bɔ abira ara kɔsi sɛ…wɔn asafo gyidie ɛne deɛ
wɔayɛ. Na saa kwan no ara so na ɛteɛ wɔ odiyifoɔ biara mmaeɛ
mu, asafo no bɛyɛ basaa.
73 Onyankopɔn somaa Nemmara na ɔmaa wɔn apam. Na ɔsɔfoɔ
no bɛba mu na wabɛtwa ha afiri hɔ, na wɔde bi aka ho, na wayi
afiri ha, na wayɛ gyidie bi afiri mu. Na afei, Onyankopɔn bɛmaso
mfiri baabiara, onipa awɔasra no ngo awɔmaa no sowɔHonhom
no tumimuno.Na asɔfoɔ no tanee no berɛ biara, ɛnamahemfo so.
Ɛna—ɛna baabi a adiyifoɔ atorofoɔ hyɛɛ wɔn ntaadeɛ bɔkɔɔ no,
na wɔnantee ahobraseɛ mu, ɛne bɔkɔɔ wɔ ahemfo mu ɛne asɔfoɔ
no mu, sɛ wɔbɛfata edin akɛseɛ ɛne—ɛne nnoɔma. Afei nokorɛ
diyifoɔ, kann no, firi baabiara baae, wɔn kuo no mu biara nni
hɔ.
74 Ɛhe—ɛhe na emu biara wɔ wɔ Twerɛ Kronkron no mu, baabi
a Onyankopɔn faa ɔsɔfoɔ bi na ɔyɛɛ odiyifoɔ firii ne mu? Ɛhe
na Onyankopɔn faa ɔsɔfoɔ a ɔwɔ nyamesɛm mu nimdeɛ (onipa
watete no, onipa a wanya nyamesɛm mu nimdeɛ nteteɛ) na wayɛ
odiyifoɔ afiri ne mu? Ɛnyɛ abakɔsɛm mu baabiara da, a Ɔyɛɛ
saa pɛn, wɔ berɛ biara mu…Ɔyɛɛ saa pɛn anaa. Ɛsɛ sɛ ɔfiri saa
nhyehyɛeɛ no ho, na ɔde ba soro. Na ɛno ne deɛ Wayɛ wɔ ha.
75 Yesu, berɛ a wɔwoo No wɔ Betlehem a ɛwɔ Yudea, ɛfiri
abusua hiani bi mu, na Ɔnni nyinasoɔ sɛdeɛ wɔnim no, ɛyɛ
abusuakuomu baako a na ɔfiri—ɔfiri Yudamu, na Nemaame ɛne
ne papa firi Dawid abusua mu; na ɛsɛ sɛ wɔba na wɔtua ɛtoɔ. Na
Ɔno na ɔwɔ ha yi, ɔyɛ aberanteɛ kɛkɛ, asɛ…ɔnyɛ biribiara gyesɛ
ɔbɛtete asafo ahodoɔ no mu. Na wɔtanee No. Na wɔantumi anka
gyesɛ deɛ saa ɔbarima no yɛɛ anwanwadeɛ no. Petro kyerɛɛ saa
wɔ Pentekoste Da no, ɔkaa sɛ, “Yesu, a ɔfiri Nasaret, Ɔbarima
a Onyankopɔn yii no kyerɛɛ yɛn, sɛ na Onyankopɔn ka Ne ho.”
Na ɛnyɛ sɛ wode bɛka N’Asɛm ho anaasɛ biribi; sɛ ɛbɛma no
ayɛ pefee: “Na ɔyɛ Onyankopɔn a ɔne yɛn wɔ hɔ honam mu.
Onyankopɔn a ɔka yɛn ho.”
76 Na mereka no adano anadwo no, sɛ Mose, ɔgyina hɔ a ɔde ne
nsa ahyɛ ne kokom, ɔno…na ɛyɛ Onyankopɔn a ɔwɔ Mose mu.
Ɔno…(ɔkura asumasɛm no wɔ n’akomamu), na ɔde kwata fitaa
baae. Afei ɔsane de hyɛɛ ne kokom na ɔsaa no yadeɛ, na afei ɔtoo
no bio maa yɛn berɛ a Ɔsomaa Honhom Kronkron no baa fam
no; a na ɛyɛ Onyankopɔn, bio, wɔ tebea foforɔ mu wɔ Pentekoste
Da no. Na yɛpoo No. Yɛmpɛ Saa. Saa kwan no so na wɔyɛɛ no
afei. Saa kwan no so na ebia yɛbɛyɛ no ɛnnɛ.
77 Yɛhunu, onipa biara wɔ ɔno ara ne nkyeraseɛ. Ɛno nti na
ɛyɛ basabasa paa. Nanso monim, Twerɛ Kronkron no kaa, sɛ,
“Saa Asɛm yi mfiri onipa nkyeraseɛ mu.” Ɛnhia Prɛsbiterian
nkyeraseɛ de ma No. Ɛnhia Baptis nkyeraseɛ. Na Ɛnhia
Pentekoste nkyeraseɛ. Onyankopɔn yɛ Ɔno Ara N’Asekyerɛfoɔ.
Ɔkaa sɛ Ɔbɛyɛ, enti Ɔyɛ saa, na ɛno wie biribiara. Enti ɛno nti na

wɔhunu bɔhyɛAsɛmno sɛwɔasra no ngo na afeiwɔn—wɔrentumi
nnye No, monim, ɛfiri sɛ Ɛne wɔn—wɔn gyidie bɔ abira.
78 Deɛ Mesaia no (Ɔbaako a wasra no ngo) no bɛyɛ te sɛ, ɛne
deɛ Ɔbɛyɛ; na ɛwɔ akyirikyiri firi wɔn nteaseɛ ho. Na afei berɛ
a wɔkenkan kyerɛɛ wɔn firii Twerɛsɛm no mu no, deɛ Ɔbɛyɛ no,
wɔdaso ara ante No aseɛ. Ɛfiri sɛ berɛ a saa anyansafoɔ yi baa
fam no, wɔfiri Babilon no, na wɔyɛ atifiapueɛ firi Yerusalem,
na wɔhwɛɛ fam na wɔhunuu saa Nsoromma no sɛ ɔredi kan
kɔ atɔeɛfam. Wɔdii N’akyi mfirinhyia mmienu, wɔnam Tigris
Asubɔntene no mu, ɛna wɔnam bonhwa no mu ɛna Sinar, na
wɔbaa fam, wɔbaa nyamesom nyinaa kuro ti. Nyamesom kɛseɛ
paa a ɛwɔ wiase, ɛwɔ asɔrefie hɔ, ɛwɔ Yerusalem. Na soro ne fam
mmɔntene so wɔreka sɛ, “Ɛhe na Ɔwɔ? Ɛhe na Ɔwɔ Yudafoɔ Hene
no a wawo no no?” Adɛn, na obiara nnim biribiara fa ho. Na ɛyɛ
nwanwa.
79 Mpo ɛhwanyann Sanhidrin…wɔfrɛɛ animdefoɔ no na
wɔkaa sɛ, “Monkenkan wɔ Twerɛnsɛm no mu baabi a
Mesaia…”
80 Na wɔkɔɔe na wɔkɔgyee ɔno—ɔno Twerɛsɛm no na
wɔkenkanee sɛ Mika kaa saa, “Ɛfiri…Yudea…Betlehem
a ɛwɔ Yudea, ɛnyɛ wo na wo yɛ akumaa wɔ mmapɔmma no mu?
Nanso wo mu na sodifoɔ yi bɛba.”

Hwɛ, sɛ anka wɔbɛhwehwɛ mu no, wɔyii no firii hɔ, “Ɛyɛ,
ɛyɛ nyɛtrasoɔfoɔ bebree.” Mohu? Ɛno nti na nnwanhwɛfoɔ no faa
Nkransɛm no. Hwɛ, wɔnyɛ…Wɔwɔ wɔn ara nkyeraseɛ, ne saa
nti, wɔn—wɔpaa nokorɛ adeɛ paa no ho.
81 Mmom sɛdeɛ ɛteɛ no, berɛ a Ɔbaaeɛ no, Ɔbaae kwan a Asɛm
no kaa sɛ Ɔbɛba no so pɛpɛɛpɛ. Ɔbaa kuro nomu pɛpɛɛpɛ, wɔ yɛn
asɛmtire no mu anɔpa yi, kwan a Asɛm no kaa sɛ Ɔbɛba no so.
Na wɔkaa sɛ, “Hwan ne no?” Mohunu deɛ merekyerɛ no? Ɛsɛ sɛ
anka wɔhunu Deɛ na ɔyɛ. Na ɛha…ɛnyɛ wiase a ɛwɔ akyire, na
mmom asafo wiase no kaa sɛ, “Hwan ne no? Hwan ne oyi?” Berɛ
a, ɛhɔ, na Twerɛsɛm no aka no pefee sɛ saa kwan no ara so na
Ɔbɛba. Na wɔka sɛ, “Hwan ne no? Hwan ne saa onipa yi? Ɛdeɛn
ne saa atenka yi nyinaa fa ho? Mongyae sɛ moreyɛ saa dede no
nyinaa, ɛma yɛn bɔ hu.” Uh-huh. Wahu? Ɔno…Wahu? Adekorɔ
no a wɔbɔɔ mpaeɛ maaeɛ no na ɛwɔ wɔn nsam pɛɛ no, na wɔanhu
no. Na Ɔbaae kwan a Twerɛsɛm no kaa sɛ Ɔbɛba no so pɛpɛɛpɛ.
Na sɛ Ɔyɛ no ɛnnɛ a, Ɔbɛba kwan a Twerɛsɛm no ka sɛ Ɔbɛba no
so. Ɔba wɔ Onyankopɔn Asɛm no tedɛ so, na ɛnyɛ nyamesɛm mu
nimdefoɔ bi adwene a ɛfa ho so.
82 Ɔkwan bi so no, na monim sɛ Onyankopɔn Asɛm amma
nyamesɛm mu nimdefoɔ nkyɛn da? Monhwehwɛ Twerɛnsɛm no
baabi a Ɛyɛɛ pɛn. Asɛm nomma nyamesɛmmu animdefoɔ nkyɛn;
ɛnyɛ koraa. Nanso mo ahunu, sɛ wɔda Asɛm no adi ɛnnɛ a, Asɛm
no de ma yɛn da yi a, Ɛbɛyɛ Onyankopɔn Asɛm no tedɛ mu. Ɛnyɛ
wɔ obi adwene tedɛ mu. Onyankopɔn bɛfa N’Asɛm a Ɔhyɛɛ ho

bɔ de maa ɛnnɛ yi, na wasra No ngo, na Ɛbɛyɛ hɔ. Ne nyinaa ne
no. Kwan biara nni hɔ sɛ ɛmma No nyɛ hɔ. Ɛbɛyɛ sɛ ɛteɛ biara,
ɛmfa ho ne deɛ asafo no ka ɛne deɛ wɔn a aka no gye die na, ɛyɛ,
Onyankopɔn bɛyɛ sɛ ɛteɛ biara. Kakraa bi na wɔbɛhunu wɔ ho.
Ɛyɛ nokorɛ, kakraa bi. Ɛyɛ saa kwan no ara so berɛ biara.
83 Hwɛ, wɔ wɔn ara nkyeraseɛ mu, wɔrentumi nyɛ biribi foforɔ
biara ɛfiri sɛ wɔbataa deɛ na asafo no aka akyerɛ wɔn no
ho. Nanso Ɔbɛba…Berɛ biara ɔba afei…Ɔyɛɛe saa berɛ no,
mmom, na Ɔbɛyɛ berɛ biara a Ɔbɛba no, ɛne biribiara a Ɔyɛ
no, ɛbɛwɔ Asɛm no tedɛ mu. Enti ne saa nti, yɛrentumi nya
ahotosoɔ wɔ deɛ nkurɔfoɔ foforɔ no ka mu. Adeɛ baako pɛ na
wobɛtumi de ahotosoɔ ahyɛ mu, na ɛno ne Asɛm no. Na Asɛm no
yɛ Onyankopɔn. Na Asɛm a wɔasra no ngo no bɛyɛ Mesaia no;
dɔn no mu Asɛm a wasra so ngo no. Sɛnea ɛyɛ fɛ fa! Ɛpaa wɔn
ho, Asɛm no; nokorɛ no…Na wɔwɔ…Asɛm no yɛ nokorɛ berɛ
biara, nanso na wɔn nkyeraseɛ a ɛfa Ho no yɛ mfomsoɔ.
84 Mentumi nhunu sɛ saa adeɛ kɛseɛ yi, saa Nsɔrensɔre
Agyinatukuo a yɛwɔ no wiase ɛnnɛ yi, ɛne Wiase Nsɔrensɔre
Agyinatukuo rekabom ayɛ yɛn nyinaa baako…Mentumi nhunu
sɛwɔnim sɛ…Ɛnone deɛ Twerɛsɛmno kaa sɛwɔbɛyɛ pɛpɛɛpɛ a.
Nanso wɔdwene sɛ ɛyɛ ade nwanwa paa wɔ wiase, sɛ yɛn nyinaa
bɛtumi aka yɛn nsa abom na yayɛ baako. Wɔka sɛ, “Yesu bɔɔ
mpaeɛ sɛ yɛnyɛ baako.” Ɛyɛ nokorɛ. Nanso ɛnyɛ saa baakoyɛ no
a.
85 Ɔkaa sɛ, “Monyɛ baako sɛdeɛ Mene Agya no yɛ baako no.”
Aane, monyɛ saa baako no. Afei ɛbɛyɛ dɛn na ɛno bɛyɛ hɔ? Asɛm
No a ɛwɔ yɛn mu no bɛyɛ Asɛm a wɔasra no ngo no. Ɛno ne
Onyankopɔn baakoyɛ no. Hwɛ, Onyankopɔn baakoyɛ no ne Asɛm
awɔasra no ngowɔwomuno.Wahu?Na afei wobɛyɛ ɔba (mesaia)
wɔ berɛ no mu.
86 Afei yɛhunu nnipa no bebree adekorɔ no ara. Nnipa no nsesa.
Saa nnipa yi nyaa ntetemu wɔ kuo mmiɛnsa mu. Na yɛbɛhwɛ
ɛno simma kakraa bi seesei. Menim sɛ mɛka akyire kakra, sɛ
ɛyɛ ma mo nyinaa a. Meyɛ bɔkɔɔ, me—me—meyɛ…Me nnim;
Me—mebaa mu na metwerɛɛ Twerɛsɛm kakra, ɛna nsɛm kakra.
Na afei me—meduruu hɔ na ɔno—ɔno Honhom Kronkron no asɔ
baakomu, name—me—me—me…ayɛ te sɛmerenwie. Ɛkɔ so ara.
Nanso, seesei, merekɔ yɛn asuasɛm so.
87 Wɔtetee wɔn mu, wɔ hɔ, wɔ kuo ahodoɔ mmiɛnsa mu, wɔwɔ
adwenkyerɛ ahodoɔ mmiɛnsa. Wɔn mu binom gyee No diiɛ. Wɔn
mu binom tanee No. Na wɔn mu binom nnim deɛ wɔbɛyɛ.
88 Wahu? Ɛno—ɛno ne kwan a yɛnyaa no. Mekaa asɛm no,
megyedi wɔ saa asafo yi mu, prɛko: Agyedifoɔ, Asɛ-agyedifoɔ,
ɛne Anyeaniefoɔ. Wɔn mmiɛnsa a ɛwɔ kuo no mu no, mo—
mowɔ saa baabiara. Yei yɛ mmiɛnsa wɔ kuo no mu, nso; berɛ
biara wɔrehunu saa nnipa no tebea mu. Yɛbɛtumi akɔ akyire na

wakyerɛ mu, sɛ ɛno ne nnipa no tebea berɛ biara. Wɔawɔ saa
tebea no mu berɛ biara.
89 Afei yɛrehunu sɛ ayɛ saa berɛ biara, ɛnneɛ ɛhyɛ yɛn ma
yɛgyedi sɛ Onyankopɔn nwenee nnipa wɔ saa kwan no so. Adɛn,
Ɔbɛma Ne tamfoɔ ayi N’ayɛ. Biribiara…Paulo, ɔretwerɛ, wɔ
Romanfoɔ, ti 8, ɔkaa sɛ, “Oh, onipa kwasea. Ɔbɛtumi ɔno—
ɔbɛtumi ɔno dɔteɛ aka akyerɛ kukunwonfoɔ sɛ, adɛn nti nawoyɛɛ
me…me sɛɛ? Ɔnni tumi sɛ ɔma kuruwa baako nya nnidie na
ɔfoforɔ no ɔnni nnidie anaa?” Ɛdeɛn sɛ Wanyɛ adesaeɛ biara nso
ɛ? Anka w’ani rensɔ owia no da. Sɛ na ne nyinaa yɛɛ owia a,
anka wo nhunu sɛnea w’ani bɛsɔ no. Ɛdeɛn sɛ yadeɛ biara nni
hɔ a? Anka worenhunu sɛnea w’ani bɛsɔ apomuden da. Ɛdeɛn sɛ
anka nnipa bɔne biara nni hɔ a? Mmaa bɔne biara nni hɔ a? Ɔbaa
papa renya anidie. Mohu? Wɔrenyɛ…Nnidie renyɛ ɔbaa no dea,
ɛfiri sɛ ne nyinaa yɛ saa kwan no so, ɛyɛ biribi a ɛyɛ tratra koraa.
Nanso ɛyɛ abirabɔ mmara.
90 Onyankopɔn yɛ no saa: ɔbaako nni nidie koraa, sɛ ɔbɛyi nidie
deɛ no akyerɛ; ɔbaako ankɔ yie paa, ɛkyerɛɛ sɛ…Sɛ ɛnte saa a,
ɛno bɛyɛ ade papa. Sɛ ɛbi nni hɔ a…Dɔlla a ɛnyɛ papa ntumi
nwɔ hɔ kɔsi sɛ dɔlla papa bɛwɔ hɔ. Na afei deɛ ɛnyɛ papa no
ayɛ…Sɛ wɔyɛɛ no deɛ ɛnyɛ papa mfitiaseɛ no a, ɛnneɛ na ɛbɛyɛ
papa baako no. Nanso ɛyɛ—ɛyɛ nhwɛsoɔ. Ɛrentumi nyɛ…Bɔne
rentumi nyɛ hɔ gyesɛ tenenee wɔ hɔ. Ɛfiri sɛ tenenee ne—adeɛ
a ɛyɛ papa, ɛna bɔne ne tenenee a wadane no kɔ bɔne mu. Wɔ
nsɛm foforɔ mu no, nokorɛ yɛ nokorɛ. Atorɔ rentumi nyɛ atorɔ
gyesɛ nokorɛ ɛdikan wɔ hɔ; na wasɛe saa nokorɛ no akɔ atorɔ
mu. Enti bɔne nyinaa nyɛ hwee gyesɛ tenenee a wɔasɛe no. Ne
saa nti, nhyehyɛeɛ bi wɔ wiase.
91 Nhyehyɛeɛ mmienu; na ɛmu baako yɛ nhyehyɛeɛ papa, ɛna
ɔfoforɔ no yɛ nhyehyɛeɛ a wɔasɛe no. Na wɔn mu baako yɛ
Onyankopɔn Asɛm, a ɛyɛ nokorɛ; na onipa biara asɛm yɛ atorɔ.
Na saa asɔrefekuo nhyehyɛeɛ yi a yɛwɔ no ɛnnɛ yi, wɔrete Ewiase
Nsɔrensɔre Nkabomkuo de ayɛ aboa no agyiraeɛ de aka wɔn
abom, ɛyɛ ade foo. Na nnipa rekɔ wura mu anifira so.
92 Onyankopɔn de biribi no ato asase so sɛ wɔnyi wɔn. Nanso
wɔdwene sɛ ɛyɛ kateesɛm bi. Wɔmpɛ no. Wɔpamo no. Wɔsusu
sɛ ɛsɛ sɛ wɔyɛ biribi fa ho. Ɛsɛ sɛ wɔyɛ wɔn ara nhyehyɛeɛ.
Onyankopɔnwɔ nhyehyɛeɛ nowɔ ha dada, N’Asɛm.Nanso yɛmpɛ
Ɛno. Enti yɛhunu yɛn ho ɛnnɛ, te sɛ deɛ na wɔteɛ kane no.
93 Na afei, yɛhunu sɛ wɔnwenee nnipa sɛ wɔnyɛ saa kwan no
so…Monhyɛ no nso, moka sɛ…Me—menim sɛ mafa berɛ pii,
nanso mempɛ sɛ mɛhwɛ ɛno ɛfiri sɛ ɛma me ho popo. Wahu?
94 Amanyɔsɛm; afei yɛfa no te sɛ…Momma yɛmfa no sɛ…
nhwɛ sɛ wɔnwenee nnipa wɔ mmiɛnsa—mmiɛnsa asuafoɔkuo.
Momma yɛmfa amanyɔsɛm. Ɛbinomwɔ hɔ a wɔyɛ kɔkɔɔ-hyeehye
ma onipa. Na ekuo foforɔ tane no.Na kuo foforɔ nnimdeɛwɔbɛyɛ
afa ne ho; wɔnnim adeɛ, na ɛde wɔn kɔ sakasaka mu.

95 Ɔbarima yei kaa sɛ, “Oh, ɔyɛ nnipa kɛseɛ. Ɔno—ɔbɛyɛ yɛn
Ɔmanpanin papa paa.”

Ɔno ɔfoforɔ no kaa sɛ, “Ɔnyɛ hwee sɛ ɔkobɔfoɔ.”

96 Afei ntamufoɔ-no kaa sɛ, “Afei mennim deɛ menyɛ.” Wahu?
Hwɛ, wɔnwenee yɛn saa kwan no so. Wɔyɛɛ yɛn wɔ saa kwan
no so. Saa kwan no so na nnipa teɛ. Na ɛsɛ sɛ ɛyɛ saa kwan no
so na ahyɛ Onyankopɔn nhyehyɛeɛ kɛseɛ no mma. Na wanya Ne
nnwuma pa a Ɔrebɛyɛ no wɔ asase so no, na ɛsɛ sɛ ɔnwene onipa
te saa. Baako yɛ nokorɛ. Ɔfoforɔ no nyɛ papa. Na ɔfoforɔ no wɔ
baanu no ntam. Ɛyɛ saa kwan no ara so berɛ biara.

97 Monhyɛ no nso, wɔyɛ saa berɛ biara a wɔnnim…Onipa a
ɔwɔ ntamu no, ɛyɛ baabi bɔne ɛfiri sɛ: ɔbaako bɛtumi akyerɛ
asɛm no, deɛ nti ɔdwene sɛ ɔyɛ nokorɛ; ɔfoforɔ no bɛtumi akyerɛ
sɛnea ɔdwene sɛ wayɛ mfomsoɔ; na ɔbaako no a ɔwɔ ntamu no
nnim biribiara fa asɛm no ho, ɔnnim kwan a ɛsɛ sɛ ɔdane ne
ho. Na saa kwan no ara so na ɛteɛ wɔ nyamesom mu. Nnipa yɛ
adekorɔ no ara bi ɛnnɛ fa wɔn Daa kwan awieeɛ ho.

98 Afei yɛrebɛha yɛn, simma kakra. Wɔyɛ no wɔ wɔn Daa kwan
awieeɛ ho. Onipa bi bɛkɔ ha wɔ yei—wɔ yei…akɔ didi. Na sɛ
wohunu ananse wɔ nkwan a ɛwɔ wo kyɛnsee no mu a, wobɛpɛ sɛ
wo saman saa adwumakuo no anaasɛ adidibea no. Adɛn, worenni
saa nkwan no, awuduro bɛwɔ mu. Wo—wo—wo—worenni koraa,
tɛferɛ kɛseɛ bi anaasɛ biribi a wanoa wɔ nkwan a ɛwɔ kyɛnsee
mu. Adɛn, worenya no koraa. Ɛbɛma wo ayare sɛ wodwene
ho a. Mmom nanso, woma nyamesɛm mu nimdefoɔ binom pia
biribi wura wo menem a ɛde wobɛkɔ akwansini ɔpepem afiri
Onyankopɔn nkyɛn, na wanom nsuo agu so. Berɛ a, “Onipa nam
Asɛm biara a ɛfiri Onyankopɔn anomu ba so na ɔbɛtena ase.”
Ɛyɛ nkɔnsɔnkɔnsɔn a wo kra de sensɛne amanehunukrom so. Na
sɛdeɛmadikan aka no, “Nkɔnsɔnkɔnsɔn yɛwɔ baabi a ɛyɛmmerɛ
paa.” Kanko baako a ɛsɛ sɛ wo bubu…deɛ ɛsɛ sɛ wo yɛ ara ne
sɛ bu wɔn mu baako; ne nyinaa ne no. Deɛ aka no nyinaa ne no
bɛhodwo. Ne ho yɛ den wɔ kanko a ɛyɛ mmerɛ paa no.

99 Afei…Na onipa a onim sɛ sɛ wodi nkwan a ananse awuduro
wɔ mu a, ebia ɛbɛma wo ayare. Ɛsɛ sɛ wokɔ ayaresabea, na—na
wɔtwe woyam nnoɔma na ɔhaw pii fa mu. Na ɛbɛtumi akum wo
paa. Nanso, me! Wo bɛyɛ…Adɛn, worenkɔ nante baabi saa da.
Worempɛ sɛ wo bɛtene pono no bio da, ɛfiri sɛ wo—wo—wo suro
sɛ wobɛnya awuduro na wawu. Na afei wobɛka ho paa, wode
wo din bɛhyɛ nwoma no mu, na wako ama adekorɔ no ara a
Twerɛ Kronkron no kaa sɛ, “Ɛnyɛ sɛ woregyae wo nnipadua no,
nanso wode wo kra rekɔ amanehunukrom.” Wohu? Sɛnea ɛyɛ
nwanwa fa sɛ nnipa no yɛ saa. Wɔn—wɔwɔ…Wɔfa wɔn Daa
kwan awieeɛ, wɔde gyina nyamesommu nimdeɛ nkyerɛmu bi so.
Na wobɛtumi de Twerɛsɛm no aba, a ɛkaa sɛ, “Yei ne deɛ Twerɛ
Kronkron no kaaeɛ. Ɛno nie pɛɛ wɔ ha.”

100 Na nyamesɛm mu nimdefoɔ hwɛ No, “Ɛyɛ, na ɛno yɛ da
foforɔ dea.” Mohunu? Na motie no. Mo ahu deɛ Onyankopɔn ka.
Ampara, nokorɛ Kristoni paa no tie saa Asɛm no nko ara, na ne
nyinaa ne no. Onyankopɔn Nnipa nam saa Paanoo no so na ɛtena
aseɛ.
101 Monhyɛ no nso, ebinom—ebinom gye Asɛm no di. Berɛ a
afoforɔ pii wɔ hɔ a wɔgye wɔn asɔrefekuo nkyeraseɛ di. Na
afoforɔ bi wɔ hɔ, a wɔnam saa sakasaka yi so, a wɔnnim deɛ
wɔgyedie.
102 Afei wɔn mu binom kaa sɛ, “Oh, saa Wiase Nsɔrensɔre
Nkabomkuo yi, ɛno na ɛbɛyɛ adeɛ no. Ɛbɛma yɛn nyinaa ayɛ
baako. Oh, ɛno ne no.”
103 Na afoforɔ ka sɛ, “Adɛn, ɛfiri bonsam! Ɛno nie wɔ Twerɛsɛm
no mu.”
104 Afei onipa a ɔnni berɛ de tena ase na ɔbɔ mpaeɛ na ɔhwehwɛ
mu no, ɔkaa sɛ, “Oh, ma wo werɛ mfiri.” Uh-huh. Ma wo
werɛ mfiri? Ɛyɛ wo…ɛnam w’asɛm so, onuabarima, ɛnam wo
gyinaberɛ so, ɛnam nhyehyɛeɛ a wobɛfa, ɛde wo bɛba wo Daa
kwan awieeɛ baabi a wo bɛwɔ daa. Ɛnyɛ saa.
105 Ɛyɛ nhyɛ ma yɛn sɛ yɛtena ase berɛ a biribiara te sei asɔre.
Na asɛmmisa bi, te sɛ Yesu nna no mu; berɛ a wɔbaaeɛ no, asafo
no kaa sɛ, “Oh, Ɔyɛ ɔkobɔfoɔ. Biribiara nni Ne so.”
106 Nanso Ɔbaako kaa sɛ, “Monhwehwɛ Twerɛnsɛm no mu,”
Ɔkaa sɛ, “Ɛno mu namosusu sɛ mowɔ Daa Nkwa, naWɔka kyerɛ
mo Deɛ me yɛ.”
107 Afei mmarima, mmaa, a wɔwɔ Kristosom gyinaberɛ biara,
anaasɛ wɔn ani gye wɔn Daa awieeɛ ho, ɛsɛ sɛ wɔhwehwɛ
Twerɛnsɛm no mu na wɔhunu Deɛ na Ɔyɛ. Afei anka asɛmmisa
no renyɛ, “Hwan ne oyi?” Wɔbɛka sɛ, “Ɔno nie!” Ɛno ne
nsonsonoeɛ no. Hwɛ, ɛyɛ onipa, wɔn—wɔn—wɔwɔ ɔpɛ sɛ wɔyɛ
saa kwan no so. Ɛbinom wɔahyɛ ama no. Ɛyɛ den sɛ wɔbɛka saa,
nanso ɛyɛ nokorɛ. Ɛkyerɛ saa. Mohu?
108 Afei, ɛnnɛ, ebinom ka sɛ, “Megye Asɛm no di. Asɛm no yɛ
Nokorɛ; Asɛm No mu biara.”
109 Afoforɔ ka sɛ, “Ah, yɛn ahwɛfoɔ no kɔ sua saa adeɛ no bi…
Wɔnim deɛ wɔka fa Ɛno ho.”
110 Ɔfoforɔ kaa sɛ, “Ɛyɛ, mennim. Mekaa yei ho. Na mempɛ saa.
Mekɔɔ ha ɛna mekaa ɔbaako yei ho. Me—mennim baako deɛ
menkɔ ka ho.”Mohu? Ɛno ne kwan a na ɛteɛ saa berɛ no, nipakuo
korɔ no ara. Ɛyɛ ayɛ saa kwan no so berɛ biara, ɛfiri mfitiaseɛ
no, na ɛbɛyɛ saa berɛ biara.
111 Afei momma yɛnhwɛ Twerɛ Kronkron no Nokorɛ a ɛwɔ
asɛm yi ho, na yɛnhwɛ sɛ Ɛyɛ nokorɛ a; simma kakra seesei…
Adam…Mfitiaseɛ no ɛfirii aseɛ wɔ yei so, kwan a yɛnyaa no
ɛnnɛ yi ara, ɛnsesaa ketekete koraa. Adam na ɔyɛ “gyedini.”
Satan na ɔyɛ “anyeannie ni”; na ɔnnye Asɛm no nni. Enti ɔnyaa

Hawa, deɛ na “ɔnni ahotosoɔ” sɛ ebia na Ɔyɛ nokorɛ anaasɛ ɔnyɛ.
Mohu? Satan, deɛ anyeannieni no…Nyankopɔn kaa sɛ, “Da a
mobɛdi bie no, saa da no mobɛwu.”
112 Satan kaa sɛ, “Ɛno nyɛ nokorɛ.” Wohu, na ɔnnye No nni.
AdamgyeeNo diiɛ. Enti ɔyɛɛ adwumawɔ ɔbaako a na ɔwɔ ntamu
no so. Na wɔntumi nka…na ɔntumi nka.
113 Afei, monhyɛ no nso, ɔbaa no a ɔwɔ ha no gyinahɔ ma daakye
asafo a wɔbɛfrɛ no ayeforɔ. Ne nyinaa firi Gyenesis. Ɛyɛ aba.
Wo firi aseɛ wɔ Gyenesis; wo bɛtoto wo mfonini yie. Wohu? Afei,
ɔbaa no na ɔgyina hɔ ma ɛnnɛ da yi asafo no ɛfiri sɛ ebinom ka
sɛ (afei yɛfa Presbiterianfoɔ, ɛne Lutafoɔ, na wɔn nyinaa reba,
saa adwadifoɔ mmarima ne deɛ ɛkeka ho yi), “Yɛpɛ sɛ yɛnya…
Yɛpɛ Honhom Kronkron mu asubɔ no. Yɛn—yɛpɛ sɛ yɛnya No.”
114 Mo ahunu da a yɛbɛtumi awɔmu no?Mo ahu? Ɛbɛtumi ayɛ sɛ
wɔannya No da. Monim sɛ Yesu kaa sɛ, “Berɛ a wɔn, mmaabunu
a wɔadeda no…”?
115 Afei, monkae, mmaabunu no a wɔadeda no bɛba abɛsrɛ Ngo
no. Na wasɔ ne nyinaa ano. Ɔbaa no annya Bi. Wannya No da.
Mo hunu sɛ Ayeforɔ no kɔ akyi no, a wɔahwim wɔn kɔ Soro no,
asafo ahodoɔ no bɛkɔ so ara, nnipa no susu sɛ wɔregye wɔn nkwa
ɛne biribiara te sɛ deɛ wɔyɛ no berɛ biara no. Ɛkɔso ara te sɛ deɛ
na ɛteɛ wɔ Noa nna no mu no. Wɔkɔɔ so ara didii, wɔnomee, na
biribiara sɛdeɛ wɔyɛeɛ berɛ biara no. Na wɔnnim, nanso wɔtoo
pono no mu. Na ɛbɛtumi ayɛ sɛ, nnamfonom, sɛ ɛpono no mu
bɛtumi ato berɛ biara. Ebia dada, deɛ me nim nyinaa ne no.
Yɛnnim.
116 Ɛhɔ ɛbɛyɛ ketewaa bi na ɛbɛkɔ mu, yɛnim saa. “Sɛdeɛ ɛyɛɛ
wɔ Noa nna no mu no (akra nnwɔtwe nyaa nkwa), saa ara na
ɛbɛyɛ wɔ onipa Ba no mmaeɛ no mu.” Akra kakraa bi na ɛwɔ
hɔ a wɔgyee wɔn nkwa. Menka sɛ nnwɔtwe. Ɛbɛtumi ayɛ ɔha
nnwɔtwe anaasɛ…Me—me nnim dodoɔ no. Mpem nwɔtwe…
Me—mennim. Ɔpepem nnwɔtwe…Me…
117 Nanso wahu, Ayeforɔ no renyɛ ekuo ketewa bi a ɛwɔ asase so
ha seesei. Berɛ a ɛtɔso nson no, berɛ a Ɔbaaeɛ no, saa mmaabunu
no nyinaa sɔreeɛ na wɔkekaa wɔn nkanea, akyirikyiri no nyinaa,
obiara a ɔgyee Asɛm a wɔasra no ngo no diiɛ no wɔ berɛ no so no
pueeɛ. Te sɛ piramid no, ne fa a ɛwɔ fam no, na wɔbaa so, nanso
na ɛsɛ sɛ Tiboɔ no fa adeɛ no nyinaa ma ne yɛ a—a piramid. Hwɛ,
ɛka bom. Afei, Ayeforɔ no bɛyɛ wɔn nyinaa wɔ mmerɛ ahodoɔ no
mu, a wagye adie na wagye Kristo ato mu sɛ wɔn Agyenkwa.
118 Afei, na Hawa nni ahotosoɔ. Adam ka kyerɛɛ no sɛ, ɔkaa sɛ,
“Afei, Onyankopɔn kaa sɛ, Ɔdɔfoɔ, sɛ, ‘Da a mobɛdi bie no, saa
da no mobɛwu.’”
119 Nanso wɔkaa sɛ…Satan kaa sɛ, “Nokorɛ ni ɛno rentumi nyɛ
nokorɛ. Mosusu sɛ a—a Agya bɛyɛ Ne mma…Ɛyɛ agodie ketewa
bi, biribi te saa. Nokorɛ ni Ɛnte saa.” Wohunu?

120 Na ɛdeɛn na awieɛ no ɔdaneeɛ? Ɔdanee ne ho kyerɛɛ
“nokorɛni.” Na ɛno ne deɛ asafo no yɛ pɛpɛɛpɛ ɛnnɛ, pɛpɛɛpɛ.
“Oh, nokorɛ ni…Yɛyɛ asafo kɛseɛ. Yɛyɛ nnipa kɛseɛ. Yayɛ
mmerɛ tenten…Saa nnoɔma yi nyinaa a wɔfrɛ no kateesɛm
wɔ ha no, saa—saa nnoɔma yi a wɔfrɛ no Honhom Kronkron
mu asubɔ no ɛne ne nyinaa, ɛno yɛ nkwaseasɛm! Hwɛ,
saa…Biribiara saa nni hɔ. Ah, nokorɛ ni…me tua ntotosoɔ
dudu. Mekɔ asɔre. Me maame kɔɔ…Nokorɛni Onyankopɔn…”
Nanso, Onyankopɔn kaa sononko, na saa kwan no ara so na
ɛbɛyɛ, ɛwɔ N’Asɛm tedɛ mu. Ɔkaa sɛ deɛ saa Laodikea asafo berɛ
yi bɛyɛ. Mewɔ nwoma sononko bi a ɛreba, wɔ so, ɛrenkyɛ koraa,
ɛyɛ Awurade pɛ a, hwɛ, ɛfa Laodikea yi ho, de akyerɛ sɛ aba
awieɛ dada, sɛ wasɔ no ano wɔ mu hɔ dada, na Kristo wɔ akyire
hɔ. Wanka da sɛ Ɔsane baamu bio, mo nim. Enti yɛhunu no ɛnnɛ,
sɛ ɔreyi Asɛm no afiri mu, sɛdeɛ na ɛteɛ berɛ biara no.
121 Afei, monhyɛ no nso, Mose, Asɛm a wɔasra no ngo no…
anaasɛ yɛfrɛ no…Mewɔ anidasoɔ sɛ mo bɛte aseɛ, berɛ a meka
sɛ na ɔno ne Mesaia no. Ɔno ne Asɛm a wasra no ngo a wɔhyɛɛ
ho bɔ maa saa da no. Mose na ɔyɛ! Mogye saa di? Nokorɛ, asɛm
no—no asɛm Mesaia no kyerɛ sɛ “deɛ wasra no ngo no.” Mohu?
Afei, na Noa yɛ deɛ wɔasra no ngo no wɔ ne da mu. Abraham
akasa sɛ ɛbɛyɛ…Ne nkurɔfoɔ bɛyɛ ahɔhoɔ mfirinhyia ahannan
wɔ nkoasom mu, na wɔde nsa a ɛmu yɛ den bɛyi wɔn, ɛne deɛ
ɔbɛkyerɛ: ne nsɛnkyerɛnneɛ ɛne anwanwadeɛ…ɛne—ɛne awoɔ
ntoatoasoɔ a na wɔreba yi, ɛne deɛ wɔbɛyɛ. Na Mose gyinaa hɔ,
saa da nomuAsɛmawɔasra no ngo no.Ɛno nti na ɔtumi de ne nsa
hyɛ ne kokom. Adɛn?Na ɔgyinaOnyankopɔnAnimpamu. Amen!
Shekina Animuonyam kɛseɛ no wɔ ne ho nyinaa. Anammɔntuo
biara a ɔyɛeɛ no gyinahɔ ma Onyankopɔn. Ɛhɔ ne baabi a ɛsɛ sɛ
asafo no gyina seesei. Nokorɛ! Sɛ anka ɛno no, yahyehyɛ yɛn ho
wɔ asɔrefekuo subammɔne bi so.
122 Nanso na watwe Mose adwene, na ɔbaa nkyɛn. Na saa Ogya
Fadum no sensɛne hɔ wɔ saa nkyɛkyerɛ no mu. Na Mose gyina
ha a wasra no ngo. Akyinnyeɛ nni ho sɛ na onipa no nnim deɛ
na ɔreyɛ mpo. Deɛ nsɛnkyerɛnneɛ ahodoɔ a wɔde maa no berɛ a
ɔgyinaa hɔ ɔne ne dwanhwɛfoɔ poma no, na ɔnim sɛ ɛno bɛyɛ
poma wɔ serɛ no so. Ɛdanee ɔwɔ, afei ɛbɛyɛɛ mpata; saa ɔwɔ
no yɛɛe, wɔ serɛ no so. Nnoɔma a ɔyɛɛeɛ nyinaa no…Na wɔyɛ
nsɛnkyerɛnneɛ ɛne nne ahodoɔ a ɛkasa kyerɛɛ nnipa no. Hwɛ, na
biribi ne no toa mu. Na Mose ebia na ɔnnim ne ho mpo, nanso na
ɔyɛ Asɛm a wasra no ngo wɔ saa da no mu. Na ɔyɛ Ɔsomafoɔ a
wɔasra no ngo. Enti sɛ na ɔyɛ Ɔsomafoɔ de ma saa dɔn no a, na
ɔyɛ Mesaia wɔ saa dɔn no mu. Na ɔyɛ deɛ wasra no ngo.

Afei, ɔno, Yoshua, ɛne Kaleb, na wɔyɛ agyedifoɔ wɔ kuo
no mu (monhyɛ no nso) na wɔbɔɔ mmɔden sɛ wɔbɛkyerɛkyerɛ
afoforɔ no Nokorɛ no. Nanso monhwɛ, Satan (Datan ɛne Kora)
maa afoforɔ yeraa wɔ ɛserɛ no so. Afei, na ɛdeɛn ne ɔhaw no?
123 Onyankopɔn na wafrɛ Mose. Na ɔmpɛsɛ ɔbɛkɔ. Saa adiyifoɔ

no na wɔwɔ nnoɔma bi yɛ kɔsi sɛ wɔn—wɔn…Na ɛyɛ adeɛ a
ɛyɛ den sɛ wɔyɛ. Na wɔmpɛ sɛ wɔbɛpue, na wabu wɔn animtia.
Na wɔpɛ sɛ wɔnya ayɔnkofa na wɔne wɔn a aka no kɔ na—
na wɔne anuanom no kɔ. Nanso wahunu, ɛte sɛ…Me gyedi…
Mewerɛ afiri odiyifoɔ a na ɔyɛ, ɔkaa sɛ, “Sɛ…Mempɛ sɛ meyɛ
yei,” (wɔ nsɛm foforɔ mu no) “nanso m’akoma nyinaa bɛsɔ ogya.
Onyankopɔn akasa na ɛsɛ sɛ mede No ma.” Sɛ wɔpɛ No a; sɛ
wɔbɔ no asennua mu a; sɛ wɔsi no aboɔ a; deɛ wɔyɛeɛ biara
no…Onyankopɔn aka no n’akoma mu, na ɛsɛ sɛ Ɔka. Menyɛ
sononko, mmom mɛyɛ setie. “Setie yɛ sene afɔrebɔ; moretie,
ɛsene anantwinini seradeɛ.” Hwɛ, Na ɛwɔ n’akoma mu. Ɛsɛ sɛ
ɔyɛ. Na ɛyɛ ne Nkwa. Na ɔrentumi nkora So. Na biribi wɔ
hɔ, awosoɔ bi, na ɛpiaa wɔn. Wɔantumi anhyira So anaasɛ
wɔannome No. Onyankopɔn na ɔdi wɔn so ankasa kɔsi sɛ Ɔno—
Ɔno ne wɔn nne, wɔn nneyɛɛ. Halleluya!
124 Ma me Asafo a Onyankopɔn asra no ngo ara kɔsi sɛ wɔn
nneyɛɛe biara ɛne anammɔntuo yɛ SƐDEƐ AWURADE SEƐ
NIE, wɔnante wɔ saa Shekina Animuonyam no mu, Mɛkyerɛ wo
Mesaia (baako a Onyankopɔn asra no ngo) ɔgyina asase no so.
125 Mose gyinaa saa nkyɛkyerɛ a na ɛrehyeɛ no ho ɛna Shekina
Animuonyam no ho. Ɔgyina hɔ, a wasra no ngo, na ɔnnim deɛ
ɔreyɛ ɛyɛ den. Na ɔreyɛ setie ara ama deɛ Ɛnne no kaa sɛ ɔnyɛ,
“Fa wo nsa hyɛ wo kokom. Twe firi hɔ. Fa saa poma no. Dane no
ɔwɔ. Fa no sane to fam bio.” Ɛmfa ho ne deɛ obi foforɔ kaaeɛ, na
ɔreyɛ.
126 Ɔkaa sɛ, “Awurade, kyerɛ me W’Animuonyam, na m’asiesie
me ho sɛ mɛkɔ Misraim. Menyɛ nnipa a m’ano ate. Merentumi
nkasa yie. NansoWo deɛ mame nhunuW’Animuonyam.” Na Ɔde
kyerɛɛ No. Na ɔkɔɔ fam na ɔkɔfaa saa nnoɔma korɔ no ara, na
ɔde kyerɛɛ sɛ ɔno ne Mesaia a wasra no ngo no. Saa ɔbarima
no faa dɔteɛ firii asase so ɛna ɔto kɔɔ wiem, na nwansena na
ɔkramandwie tu firii saa dɔteɛ no mu, na wɔkataa asase no so.
Ɛdeɛn na ɛbɛtumi abɔ adeɛ, gyesɛ Onyankopɔn? Ɔfaa nsuo firii
asutene no mu na ɔhwie guu kokoɔ no so; na nsuo ko biara
a ɛwɔ Misraim no, ɛdanee mogya. Ɛdeɛn na ɔbɛtumi ayɛ saa,
gyesɛ Onyankopɔn? Na ɛyɛ deɛn? Wɔagyae no mu koraa ama
Onyankopɔn Asɛm a wɔasra no ngo kɔsi sɛ na ɔno ne Mɛsaia no.
127 Misraimfoɔ no bɔɔ mmɔden sɛ wɔbɛdane No kwan yei so…
Wɔn a wɔnyennie no bɔɔ mmɔden sɛ wɔbɛdane No. Wɔn a
wɔyɛ asɛ-agyedifoɔ no bɔɔ wɔn nhyehyɛeɛ ho mmɔden. Nanso
Nyankopɔn Asɛm no faa wɔn kɔɔ Bɔhyɛ Asase no so tee. Ɛyɛ
nokorɛ. Na wasra wɔn ngo. Na wɔyɛ…Na ɔyɛ Mesaia no.
128 Afei asɛmmisa no pue wɔ serɛ no so. Ɛha ne baabi a ɛde
ba…Hwɛ, afei, mepɛ sɛ mohwɛ, menuanom. Afei monkae, saa
nkurɔfoɔ yi anigyee saa nhyira no ho. Wɔn anigyee saa odiyifoɔ
yi asɛnka no ho, saa ɔbaako a wɔasra no ngo no. Wɔgyee no
diiɛ. Wɔdii n’akyi. Nanso a ɔsɔree wɔ serɛ no so, ɔbaako a ne

din de—de Datan, ɛna ɔbaako bi a ne din de Kora. Na wɔkaa sɛ,
“Ɛsɛ sɛ yei yɛ onipa-baako asɛm. Mose susu sɛ ɔno nko ara na
Onyankopɔn afrɛ no.”
129 Saa ɔbarima-baako Nkransɛm no, na wɔmpɛ No. Daabi, na
wɔmpɛ No. Na Onyankopɔn ne onipa baako anni dwuma da
mmom wɔ berɛ bi mu. Ɛyɛ onipa-baako Nkransɛm berɛ biara.
Berɛ bɛn na Ɔne nnipa dodoɔ no diiɛ, a ɛyɛ onipa baako akyi?
Ɛyɛ ankorankorɛ. Ɛnyɛ ekuo. Wowɔ asodie de ma Onyankopɔn,
mo mu biara. Wo ka sɛ, “Oh, megye No di.” Wo deɛ…Deɛ woyɛ
ne sɛ, wodeɛ w’ani gye Ho. Wo dwene nsusuɛ ho.
130 Ɔbaa bi na ɔgyina ha yi. Meyɛ abranteɛ, meretwɛn sɛ
mɛware. Ɔwɔ deɛmepɛ nyinaa kwan biara so. Ɔyɛ Kristoni fɛɛfɛ:
ɔyɛ te sɛ baako, ɔhyɛ ataadeɛ te sɛ baako, ɔyɛ te sɛ baako, ɔbɔ bra
te sɛ baako. Mɛgye ato mu sɛ ɔbɛyɛ me yere papa. Nanso ɔnyɛ me
dea kɔsi sɛ mede no bɛyɛ me dea.

Saa kwan no so na Nkransɛm no teɛ. Wobɛtumi ahu No
mmɔbɔ na waka sɛ, “Ɛyɛ nokorɛ.” Nanso ɛsɛ sɛ wofa No wo
ankasa na wobɛyɛ Ne fa bi. Afei wo ɛne Nkransɛm no abɛyɛ
baako. Afei na ngosra no ka wo ho, sɛdeɛ ɛteɛ wɔ afoforɔ no so
no.
131 Afei, Satan, na ɔnnyeNo nni. Datan…ƆnyaaDatan ɛnewɔn
sɛ wɔnnye No nni, ɔmaa wɔn nyinaa sɛee.

Nanso woka sɛ, “Twɛn simma kakra, Onuabarima Branham,
wokaa sɛ, ‘Mmiɛnsa: Mose, Yoshua, ɛne Kaleb.’” Ɛyɛ nokorɛ
pɛpɛɛpɛ. Ɛno ne deɛ na ɛwɔ hɔ. “Nanso ɛha wo ka sɛ, ‘Mmienu.’
Wo ka wɔ ha sɛ ‘Biribi wɔ hɔ a…’”
132 Woka sɛ, “Nyankoma Satan no.” Nanso na nyankoma
Nyankopɔn wɔ hɔ, nso, asra saa mmiɛnsa no ngo. Afei, Satan
deɛ wɔasra no ngo. Nanso ɔfoforɔ no reba, ɔfoforɔ no reba, mo
deɛ monhwɛ simma kakra. Ɔba beaɛ hɔ, ne din de Balaam. Ɔyɛ
odiyifoɔ a ɔdɔ-sika; deɛ-wɔfrɛ no odiyifoɔ, odiyifoɔ torofoɔ.
133 Berɛ biara adiyifoɔ ahodoɔ nyinaa bi wɔ hɔ. Na berɛ biara
ɔne Israel ɛne kuo no kɔ no, na adiyifoɔ wɔ hɔ berɛ biara; saa
samina-mmerɛmmerɛ samina, waino-pia adiyifoɔ, a wɔnenam
hɔ na wɔpɛ ɔhene asɛm papa, na ne nsam, na, ne nyinaa yɛ,
te sɛ deɛ na Ahab wɔ ahannan no, wɔn nyinaa asiesie wɔn ho
wɔ wɔn asɔfoɔ nhyehyɛeɛ mu. Na ɔka kyerɛɛ Ye-…ɔka kyerɛɛ
ɔno—ɔno—ɔno ɔhene kɛseɛ no a ɔwɔ soro hɔ no, Yehosafat no,
ɔkaa sɛ, “Adɛn, nokorɛ, mewɔ ahannan, a watete wɔn nyinaa yie,
Hebrifoɔ adiyifoɔ.”
134 Na wɔn nyinaa baaeɛ na wɔbɛhyɛɛ nkɔm. Nanso na saa
ɔbarima no wɔ Onyankopɔn dodoɔ wɔ ne mu a ɔnim sɛ saa yɛ
mfomsoɔ, ɛfiri sɛ na ɔnim sɛ Elia adome saa adeɛ no. Na ɛbɛyɛ
dɛn na Onyankopɔn bɛtumi ahyira deɛ Wadome no? Ɔrentumi
nyɛ. Ɔkaa sɛ, “Wowɔ ɔbaako ka ho a yɛbɛtumi abisa no?”

135 Ɔkaa sɛ, “Aane, wowɔ baako wɔ ha; Mikaia, Imla ba no.
Nanso,” ɔkaa sɛ, “Me tane no.” Ɔkaa sɛ, “Ɔwɔ yɛn so berɛ nyinaa
bume fɔ na ɔka kyerɛ me biribiara bɔne.” Ɛbɛyɛ dɛn na…Gyata
no abobom. Onyankopɔn akasa. Hwan na ɔrentumi nka Nokorɛ
no? Berɛ a na ɛne Nyankopɔn Asɛm no bɔ abira no, na ɛsɛ sɛ
ɔdome adeɛ no. Berɛ biara wɔwɔ yei, odiyifoɔ torofoɔ no. Nanso
wɔnyaa nokorɛ baako berɛ biara, nso. Monkae sɛ, na sukuu no
mu baako nni hɔ. Na wɔn mu baako wɔ hɔ. Na saa kwan no ara
so na ɛteɛ wɔ da biara mu. Saa kwan no ara so na ɛteɛ, ɛnnɛ.
136 Da no mu Diyifoɔ no ne saa Asɛm yi. Ɛyɛ nokorɛ. Odiyifoɔ
No, ɛnnɛ, nyɛ yeinom nyinaa yɛ sononko…Mɛtɔdis diyifoɔ nie,
Baptis diyifoɔ, Pentekoste odiyifoɔ bi, adiyifoɔ bebree bi a ɛwɔ
ha, wɔ ɔman no mu. Nanso ɛdaso ara: Nokorɛ Diyifoɔ Baako na
ɔwɔ hɔ, ɔte sɛ deɛ ɔteɛ ɛnnora, ɛnnɛ, ɛne daapem. Ɛyɛ nokorɛ.
Yesu Kristo! Na Ɔno ne Asɛm no. Ɛyɛ nokorɛ. Ɔno ne Asɛm no:
dɔn no mu Asɛm a Wɔasra no ngo no.
137 Monhyɛ No nso seesei, berɛ a yɛrekɔ yi. Yɛhunu sɛ Yoshua
ne Kaleb…Na afei Balaam ba ha wɔ ɔpaani diyifoɔ no mu.
Ɛdeɛn na ɔyɛɛeɛ? Ɔtwi faa Nyankopɔn Asɛm biara so, akyire yi a
Onyankopɔn yi kyerɛɛ No no. Ɔgyina hɔ ma asɔrefekuo no, ɛnnɛ.
Yɛbɛkyerɛ ɛno wɔ simma kakraa bi ntam; Datan, deɛ na ɔteɛ, ɛne
deɛ wɔn a aka no teɛ. Afei Balaam gyinaa hɔ maa asɔrefekuo no.
Onipa a na ɛsɛ sɛ ɔyɛ, anaasɛ ɔnyɛ, ɛsɛ sɛ ɔhunu deɛ ɛyɛ. Na ɔnim
sɛ ɛyɛ mfomsoɔ. Nanso ɛdeɛn na ɔyɛeɛ ɛno akyi? Onyankopɔn
maa no kɔkɔbɔ, ɛna ɔkɔɔ so ara twi faa saa kɔkɔbɔ no so. Nawabɔ
dam paa ɛfa sika ɛne edin sɛ ɔbɛtumi akɔka wɔn ho. Na saa na
asafo ahodoɔ no reyɛ ɛnnɛ, wɔrenante akɔ saa Wiase Nsɔrensɔre
Nkabomkuo no mu pɛɛ. Na kɔkɔbɔ biara no rebom wɔ ɔman no
mu, na nsɛnkyerɛnneɛ ɛne anwanwadeɛ wɔ nna a ɛdi akyire yi
mu. Wɔnante kɔ mu pɛɛ sɛ ɛteɛ biara, ɛfiri sɛ wɔdɔ nnipa ayɛyie
sene sɛ wɔdɔ Onyankopɔn Asɛm no.
138 Mewɔ adamfoɔ papa bi wɔ hɔ, a ɔreka saa nkransɛm no;
a Pentekosteni, ɔreka kyerɛ nnipa abɔntene, ɔrebɔ mmɔden
aka asafo no abom. Ɔreka sɛ “ɛsɛ sɛ yɛba yei mu, nsɔrensɔre
nkabomkuo yi.” Adɛn, ebinom wɔ wɔn mu…Kristo asafo no.
Saa asɔrefekuo ahodoɔ no a wɔngye ɔbaabunu awoɔ nni mpo no,
ɛne saa nnoɔma sononko yinom nyinaa, na wɔn nyinaa ka ɛno ho.
Ɛbɛyɛ dɛn na baanu atumi anante abom gyesɛ wɔyɛ ano korɔ?
Afei, wo kaa sɛ “Amen” ma ɛno, deɛ menhunu fa yei ho seesei:
Afei ɛbɛyɛ dɛn na onipa bɛtumi aka sɛ ɔyɛ Kristoni na Honhom
Kronkron ahyɛ no mma, na wapo sɛ saa Asɛm no te sɛ deɛ ɛteɛ
ɛnnora, ɛnnɛ, ɛne daapem? Honhom Kronkron a ɔwɔ wo mu no
ɔbɛdi saa Asɛm no so, Asɛm biara, “Amen. Amen. Amen.” Sɛ
Asɛm no ka biribi a, woka sɛ, “Ɛyɛ Nokorɛ.” Amen! Ɔno…ɛfiri
sɛ wone Asɛm no yɛ anokorɔ. Wone Onyankopɔn ayɛ anokorɔ.
Wone Onyankopɔn yɛ baako. Onyankopɔn wɔ wo mu. Woyɛ Ne
babarima anaasɛ Ne babaa, ɛyɛ wo mesaia ma No, Asɛm a wasra
no ngo no te wo mu.

139 Monhyɛ no nso, Balaam nante faa saa nnoɔma yinom so pɛɛ.
Na ɔyɛ asɔrefekuo a ɛwie pɛ ɛne mmuaeɛ a ɛwie pɛ de ma wɔn
tedɛ. Ɛno ne deɛ na Datan pɛ. Ɛno ne deɛ na Kora pɛ. Na wɔpɛ sɛ
wɔte kuo firi mu. Wɔkaa sɛ, “Yɛwɔ nnipa kronkron wɔ nnoɔma
nyinaa mu wɔ ha.”
140 Memfa ho ne sɛnea nnipa mmienu bɛnante abom pɛyɛ mu,
nsonsonoeɛ bɛwɔ wɔn mu. Yɛn hwene nyɛ pɛ. Yɛn kokuromoti
ano nsensaneɛ nyɛ pɛ. Nnoɔma pii na ɛwɔ yɛn ho…Nanso
yɛbɛtumi atwe mogya ama ɔfoforɔ, mpo wɔ ntaafoɔ mu, na
wɔdaso ara yɛ sononko. Afei, wo hu, Onyankopɔn de onipa baako
kɔ saa ɔwora no mu, na ɔfoforɔ no gye saa di.
141 Ɔyɛɛ onipa baako, ɛna nnipa bebree firii saa onipa no mu.
Sɛdeɛ wɔn nyinaa wu wɔ Adam mu no, wɔn nyinaa te ase wɔ
Kristo mu. Ɔbɔɔ owuo kwan baako, na wɔn nyinaa nante wuraa
mu; ɛna Ɔyɛɛ Nkwa kwan, ɛna dodoɔ a wɔnante kɔɔ hɔ wɔNkwa,
wɔfiri Onipa baako mu, ɛnyɛ mmarima dummienu reba abɛwu.
Ɛnyɛ mmarima dummienu na ɛsɛ sɛ wɔyɛ bɔne, onipa baako na
ɔyɛɛ bɔne baako; Onipa baako na ɔtuaa ɛka no koraa, ɛnhia sɛ
worewea wɔ wokotodwe anim, na woreka Hei Maria, ɛna saa
nnoɔma afoforɔ no nyinaa, na woreyɛ amaneɛ ama nkurɔfoɔ a
wawuo. Yesu wui sɛ Onyankopɔn Akyɛdeɛ no bɛyɛ kwa, Ɔtuaa
ɛka no koraa. Nanso, mo ahunu, yɛpɛ sɛ yɛnya biribi foforɔ ka
wɔ Mu.
142 Monhwɛ yei seesei. Saa nkurɔfoɔ yi nante kɔɔ soro hɔ na
wɔkaa sɛ, “Ɛyɛ, worebɔ mmɔden sɛ wobɛyɛ wo ho onipa baako
wɔ nkurɔfoɔ no mu. Wodwene sɛ wo nko ara na woyɛ baako.”
143 Na Mose bofuu wɔn. Ɔkɔɔ akyire, ɔkaa sɛ, “Agya…”
144 Ɔkaa sɛ, “Montwe mo ho mfiri wɔn ho. Me—me—me…”
145 “Mo nyinaa—mo nyinaa mowɔ Onyankopɔn afa no, mommra
ha.” Na Ɔbuee asase no mu ɛna ɔmenee wɔn. Ɛyɛ nokorɛ saa?
Wo deɛ dwene ho, onuabarima. Oh, me! Adɛn nti na wɔannye no
anni? Adɛn nti na wɔannye saa—saa—saa—saa Mose yi anni sɛ na
ɔyɛ saa Onyankopɔn, kandifoɔ no? Adɛn nti na na wɔpɛ sɛ wɔne
no kasa gyegyeegye? Berɛ biara wɔrenwiinwii na wɔrebesebese
wɔn ano, berɛ a wahunu Onyankopɔn nsa ɛna anammɔntuo
wɔ…Na Mose…Onyankopɔn akyerɛ sɛ—sɛ na Mose yɛ Ne
Mesaia a wasra no ngo. Mo ahu? Na afei ɛyɛ…Hwɛ, wɔ wɔn
akoma mu no, na wɔpɛ biribi sononko.
146 Ɛdeɛn na ɛtoo mo Pentekostefoɔ? Mfirinhyia kakra a abɛsene
korɔ ni mopue firii saa efi a wɔfrɛɛ no asɔrefekuo no mu, sɛ
mobɛdane mo ho Pentekoste. Adɛn nti na mopɛ sɛ mo sane kɔ
mu bio? Na ɛsɛ sɛ ɛhono no ba. (Na Aba no nni ha, nso.) Mohunu?
Monhyɛ no nso, ɛno ne kwan a wɔfaa so yɛɛ no. Na ɛno wɔ wɔn
akoma mu. Na ɛsɛ sɛ wɔyɛ.
147 Afei, hwɛ, Datan nyaa adwene bi sɛ wɔn nyinaa bɛtumi ayɛ
nyamesom kɛseɛ afiri mu. Monim, mpo ɔsomafoɔ Petro nyaa
adwene korɔ no ara bi wɔ Nsakyeraeɛ Bepɔ no so. Ɔkaa sɛ,

“Momma yɛnsi ntomadan mmiɛnsa wɔ ha; baako mma Mose, na
ɔbaakommammara no, na ɔbaakomma adiyifoɔ no, ɔbaako…”
148 Na berɛ a na ɔrekasa no, Ɛnne bi baa fam, ɔkaa sɛ, “Oyi ne
Me dɔ Ba a ɔsɔ m’ani. Montie No.” Ɛno ne berɛ a wɔhwɛɛ wɔn
akyi, wɔhunuu Yesu nko ara. Ɔno na Ɔgyina hɔ no. Ɔno ne Asɛm
no. Deɛ ɛsɛ sɛ motie nyinaa ne no, ɛyɛ saa Asɛm no. Ɛno ne Nowɔ
berɛ biara mu. Hwɛ deɛ Asɛm no ka ma saa berɛ no, na monhwɛ
Onyankopɔn sɛ wasra No ngo, na mone No nkɔ. Ne nyinaa ne no.
149 Wɔdii Ogya Fadum no akyi kɔɔ Bɔhyɛ Asase no so. Wɔn a
wɔkɔɔ kwan no nyinaa mu no yɛɛe, afoforɔ no sɛee. Monhyɛ
no nso, na wɔpɛ sɛ Asɛm no ne wiase di afra…ɛmaa wɔn yɛɛ
mfomsoɔ. Na monhyɛ no nso deɛ ɛyɛɛ wɔn. Asɛm no…Ɛpaa
wɔn Ho ɛfiri sɛ wɔnnye Asɛm a wɔasra no ngo no nto mu.
Mohu, ɛsɛ monya nnaadaa no…Ɛdikan ɛsɛ sɛ monya baako
kann no, na wayɛ nnaadaa no afiri mu. Na ɛhɔ na wɔnyaa no,
ɛna Onyankopɔn kyerɛɛ sɛ Ɔnni mu.
150 Dwene sɛnea wama Asɛm no awie pɛ na ada adi ama wɔn,
na wadi ho adanseɛ ama wɔn. Biribiara a Mose hyɛɛ ho nkɔm no
ɛbɛsi. Na wafrɛ no sɛ ɔmfa wɔn nkɔ Bɔhyɛ Asase yi so. Biribiara
a Mose hyɛɛ ho nkɔm no ɛsiiɛ, ɛhɔ ara. Asɛm No baako anni
hwammɔ. Akwanya kɛseɛ bɛn na ɛsɛ sɛ ɛyɛ, sɛ wobɛhunu sɛ
worenante serɛ so…Na ɛhɔ, akyire yi…Berɛ a ɔkaa Nkransɛm
no kyerɛɛ wɔn no, na ɛsɛ sɛ wɔgye No di kane. Mmom akyire yi
a ɔyii wɔn firii hɔ no, afei Onyankopɔn kaa sɛ, “Mɛkyerɛ wɔn sɛ
Mene saa Ogya Fadum no a mo hyiaa no wɔ serɛ no so no.”
151 Enti Ɔkaa sɛ, “Mommoaboa wɔn nyinaa ano wɔ bepɔ no
ho.” Na Ɔsianee wɔ Bepɔ Sinai no so. Na Onyankopɔn firii aseɛ
boboom.
152 Na nnipa no kaa sɛ, “Mma Onyankopɔn nkasa. Ma Mose
nkasa. Mma…”
153 Onyankopɔn kaa sɛ, “Merenkasa nkyerɛ wɔn bio te sei,
mmom Mɛma odiyifoɔ so ama wɔn a ɔbɛkasa wɔ Me Din mu.”
Mohu? Enti yɛhunu sɛ ɛno ne deɛ Onyankopɔn ayɛ berɛ biara.
Adɛn nti na wɔantumi anhunu ɛno mfitiaseɛ no? Wɔhunu saa
nnoɔma yi nyinaa, na afei wɔnwiinwii tia Nkransɛm no a na
ɛde wɔn rekɔ Bɔhyɛ Asase no so no; a ɛfirii wɔn aseɛ yie, na
ɛde wɔn kɔɔ Bɔhyɛ Asase no so. Nanso wɔdaso ara…na ɛsɛ
sɛ wɔnwiinwii tia No. Monwene ho, sɛnea ɛyɛ pɛ fa…sɛnea
wɔbɛtumi anante da biara, wɔne Awurade renante. Deɛn ɔbra
na anka wɔbɛbɔ, wɔ serɛ no so pɛɛ! Wɔ anadwo berɛ…Wɔdi
manna anɔpa, a ɛtɔɔ anadwo no.
154 Monim, ɛbɛyɛ adeɛ a ɛho nyɛ na ɛma wɔn kɔsi sɛ wɔkaa
sɛ, “Yɛn kra kyiri Paanoo yi.” Mo ahu? Na saa kwan no so
na ɛteɛ ma yɛn. Medwene ekuo nketewa no a yɛn…ɛwɔ me
ara me somadwuma ketewa no mu, ɛfa ɔman no mu. Menhunu
ayaresa nko ara ɛne nnoɔma; a ɛte saa berɛ biara. Ayaresa; Na
Onyankopɔn wɔ ayaresa tokuro bi baabi. Mpo na Ɔwɔ a—a—a

Ɔbɔfoɔ wɔ ɔtareɛ bi so prɛko. Na Ɔno…nnoɔma ahodoɔ nyinaa
bi. Ɔno—ɔno kɔbere ɔwɔ no a ɔwɔ no wɔ serɛ no so. Moanya
ayaresa nsɛsoɔ berɛ biara. (Ɛno nyɛ deɛ merekasa fa ho no.)
Ayaresa yɛ adeɛ baako a ɛtwetwe nnipa no adwene. Obiara bɛma
ama ayaresa som. Wɔbɛ—wɔbɛma ama nnwom afahyɛ. Nanso
sɛ ɛba ɔkra hiani a wayera a, wɔnni hwee yɛ wɔ ɛno ho. Hwɛ,
afei ɛno nyɛ nokorɛ? Mohu? Yanya biribiara…ama ɔkra hiani a
wayera. Yɛmpɛ sɛ biribiara ne no bɛnya hwee ayɛ. Wɔbɛma no
apue akɔ biribiara mu. Moka sɛ, “Ɛyɛ, ne nyinaa yɛ, ɔka asafo no
ho. Ɛrenyɛ biribiara.”
155 Nanso afei, yɛhunu wɔ ha…(Mereba awieeɛ ntɛmso sɛdeɛ
yɛbɛtumi wɔ ha.) Monwene ho sɛnea na ɛyɛ pɛ fa. Mehwɛ
nna no mu—no a yɛaduru ha wɔ asase yi so. Monhwɛ deɛ
Awurade Nyankopɔn ayɛ. Ɔfirii aseɛ wɔ nsɛnkyerɛnneɛ akɛseɛ,
ɛne anwanwadeɛ ahodoɔ mu, ɛne anwanwadeɛ, a yɛn nyinaa ani
gyee ho. Afei monhwɛ…Afei Nkransɛm no di akyire ba.
156 Monhwɛ deɛ asie. Ɔrenante kɔ, ɛmfiri wo arawomu, ɔbarima
a ɔkawo ho.MonhwɛAbɔfoɔ awaka abom awɔfiri Soro, wawoso
asase nyinaa, na megyina hɔ. Na koowaa nkrataa atwerɛ; berɛ a
wɔhyɛɛ nkɔm no bosome pii ne bosome pii ansana ɛresie. Ɔno
na Ɔgyina hɔ no, na ɔkaa sɛ, “Berɛ no aso, na sane wakyi. Bue
ahuntasɛm ahodoɔ Nsɔano Nson no a wɔde asie wɔ nyamesom
mu nsakraeɛ ahodoɔ no nyinaa mu ɛne nnoɔma, fa pue.” Afei
asɛnka wɔ Aboa N’Asefoɔ no baae, ɛna saa nnoɔma yi nyinaa
te saa. Na ɛdeɛn na asɔfoɔ no yɛ? Sɛ anka wɔbɛka sɛ…“Adɛn,
Luta kaa yei anaasɛ sɛɛ.” Wɔn…Wɔrenhunu no da. Mo ahu?
Nanso akwanya bɛn ni a ɛyɛ yɛn a yɛgyedie no dea; sɛ yɛnante
wɔ Onyankopɔn Animpa mu, da biara.
157 Yɛgyina hɔ na yɛhwɛ ahum bi a ɛfiri soro. Ɛpaee bepɔ mu
afa mmienu, megyina baabi a na mewɔ; bubuu nnua ti firii
so ne nnoɔma te saa. Na Asɛm no ngyegyeɛ puee na ɛwosooeɛ
mprɛnsa, kaa sɛ, “Monhwɛ sɛ ɛrekɔ Atɔeɛ Mpoano.” Ɛkɔɔ hɔ
pɛɛ ɛna ɛwosoo Alaska. Na ɛreba Atɔeɛ Mpoano seesei ara. Ɛyɛ
pɛpɛɛpɛ.
158 Da a ɛdikan no, mefaa ɔboɔ bi ɛna meto kɔɔ ewiem, ɛna me
kaa sɛ, “SƐDEƐ AWURADE SEƐ NIE, ‘Dɔn no nie, atemmuo
bɛfiri aseɛ aba asase so. Asasewosoɔ ɛne biribiara bɛsi. Na Atɔeɛ
Mpoano nyinaa bɛwoso na deɛ ɛkaho.’” Monhwɛ sɛnea ɛyɛ pɛ
fa. Da biara da, biribiara wɔ kwan a Ɔkaaeɛ so pɛpɛɛpɛ. Ɛbɛyɛ
dɛn na yɛbɛtumi asane, anuanom? Momma yɛnkora yɛn gyidie
so mma No.
159 Wɔka sɛ, “Hwan ne oyi?” Yɛnim deɛ Ɔyɛ. Ɛyɛ Yesu Kristo
ɔte sɛ deɛ ɔteɛ ɛnnora, ɛnnɛ, ɛne daapem, Ogya Fadum no. Berɛ
a Mose berɛ so no, monhwɛ deɛ Ɔyɛeɛ; Ogya Fadum nsɛsoɔ ɛnnɛ.
Ɛyɛ berɛ biara…Adɛn nti na wɔannye Yesu anni sɛ ɔyɛ Asɛm
no? Na wɔwɔ nkyeraseɛ a ɛnyɛ papa ɛne nteaseɛ. Sɛdeɛ Hawa
yɛɛeɛ no, saa ara na wɔyɛ seesei.

160 Afei Balaam ɛne ne nkyerɛkyerɛ no na ɛyɛ nokorɛ demawɔn.
Na ɛhyiaa wɔn tedɛ pɛpɛɛpɛ. Wɔ afahyɛ no ase no, monhwɛ…
Wɔ Moabfoɔ Afahyɛ no ase no, hwɛ…Oh, deɛ ɔkaaeɛ. Monhwɛ,
ɛyɛ, sɛnea mfonini no teɛ ɛnnɛ, sɛnea ɛyɛ mfatoho fa. (Merema
mo akyɛre dodo.) Nanso monhwɛ, monhyɛ no nso, berɛ kakra,
Moabfoɔ Afahyɛ no. Hwɛ, sɛ wantumi annyawɔnwɔ kwan baako
so a, Balaamyɛɛeɛ, afei ɔhyehyɛɛwɔn boom. Sɛwantumi andome
wɔn a…Dodoɔ a ɔdomee wɔn no, Onyankopɔn hyiraa wɔn. Ɔkɔɔ
so ara…
161 Hwɛ, ɛno ne deɛ ɔde yɛɛ Pentekostefoɔ no. Wɔkaa sɛ
mfirinhyia kakra a abɛsene korɔ no, sɛ mo nyinaa firi aseɛ
a, “Worenkɔ baabiara. Na biribiara nni wo mu. Mo—mobɛhye.
Moyɛ kateefoɔ kɛkɛ.” Nanso berɛ biara a wɔbɔɔ mmɔden sɛ
wɔbɛdome mo no, mo deɛ monsane mra bio. Onyankopɔn kɔɔso
ara yii Ne Nkransɛm adi. Ɛfiri Assembly dada no, wɔ akyirikyiri
mfitiaseɛ no, ɔno Abadwakuo Kɛseɛ no. Afei Ɔde baa mu berɛ
a wɔgyee Yesu Kristo Din de maa nsuo mu asubɔ. Afei ɔbaako
huri kwan yei so, na ɔbaako ɔfoforɔ no, na ɔbaako firii hɔ…;
wahyehyɛ yei ɛne sɛɛ. Onyankopɔn kɔɔso hyiraa so.
162 Afei, ɛyɛ, ɔhunuu sɛ ɔrentumi nnome mo. Wahu? Enti ɛdeɛn
na ɔbɛyɛ? Ɔbɛhyehyɛ mo. Ɔde mo bɛba…“Oh, yɛn nyinaa yɛ
baako sɛ ɛteɛ biara.” Mohu? “Yɛn nyinaa gye Onyankopɔn korɔ
no ara di.” Enti ɛno ne deɛ Balaam yɛɛeɛ. Na ɛnyɛ Yuda na ɔbɔɔ
yɛn kɔkɔ faa yei ho?Wɔyɛɛmfomsoɔwɔ kwan bi so…wɔBalaam
nkyerɛkyerɛ no mu na wɔsɛee wɔ Kora atuateɛ mu. Ɛnyɛ Yuda
deɛ, onuabarima ma Yesu no, bɔɔ yɛn kɔkɔ fa yei ho wɔ Twerɛ
Kronkron no mu anaa? Wɔte sɛ Kain, ɛfiri mfitiaseɛ no, ɔpaani
no. Ɔbaako no a ɔkɔɔ asɔre no na ɔkɔsii asɔre ahodoɔ ɛna—ɛna
ɔsii afɔrebukyia ɛna ɔbɔɔ afɔdeɛ no. Wɔyɛɛ mfomsoɔ wɔ Kain
kwan so. Wɔtuu mmirika kɔɔ Balaam kwan so, na wɔsɛee wɔ
Kora atuateɛ no mu. Yuda na ɔde adeɛ no nyinaa apue te sɛ deɛ
yɛreyɛ no anɔpa yi, wɔ mo anim ha, te sɛ deɛ na yɛreyɛ no. Adeɛ
no nyinaa da hɔ.
163 Wɔsɛee wɔ Kora atuateɛ mu. Monwene ɛno ho, sɛnea na
ɛnyɛ koraa. Sɛ wodwene deɛ Kora…Hwɛ, ɔkaa sɛ, “Afei, yɛn
nyinaa bɛkɔ afahyɛ bi ase. Yɛn nyinaa yɛ baako.” Moabfoɔ no
gyee Onyankopɔn diiɛ. Na ɛno yɛ Lot babaa mma. Wohu? “Yɛn
nyinaa gye Onyankopɔn baako di.” Ahyɛaseɛ no, na wɔyɛ nokorɛ
pɛpɛɛpɛ.MonhwɛBalaamwɔ soro hɔ, ahyɛaseɛ no sɛdeɛ Baptisni
papa anaasɛ Prɛsbiteriani teɛ ɛnnɛ. Ɔpuee hɔ na Israel wɔ hɔ,
a na wɔnka obiara ho…Na wɔyɛ ɔman. Na Israel nyɛ ɔman,
na wɔyɛ nkurɔfoɔ, saa berɛ no. Na wɔmpɛ sɛ wɔkɔ Onyankopɔn
kwan so, berɛ kakra akyi. Na wɔpɛ sɛ wɔyɛ te sɛ aman a aka no.
Ɛno ne berɛ a wɔdii hwammɔ. Nanso mmerɛ tenten a wɔpɛ sɛ
wɔne Nyankopɔn tena no, ne nyinaa yɛ.
164 Balaam puee, ɔhwɛɛ fam, ɔkaa sɛ, “Ɛyɛ, me! Menim sɛ asɔfoɔ
no mu baako waree ɔbarima foforɔ yere.” Saa nnoɔma foforɔ
yinom nyinaa, oh nokorɛ, na wɔwɔ bebree. Ne werɛ firii sɛ ɔtee

nteamu firii—firii Ɔhene no a ɔwɔ nsraban no mu hɔ. Wanhunu
saa Ɔbotan a wɔpiraa no no da, ɛne saa kɔbere ɔwɔ no a na ɔsɛne
hɔ ma mpata no. Wanhunu sɛ na wɔnsensɛne ekuo biara so. Na
wɔsɔ Onyankopɔn Apam no mu, ɛna na wɔnam ɛno mu. Mohu?
Na Balaam kaa sɛ, ahyɛaseɛ no, “Monsi afɔrebukyia nson mma
me.” Ɛno ne deɛ Yehowa hwehwɛeɛ. Ɛno ne deɛ Yehowa wɔ ɛwɔ
afanu no. “Ne nyinaa yɛ, ɔde anantwinini nson gu so.” Ɛno ne
deɛ na wɔreyɛ wɔ saa nsraban no mu hɔ. “Momfa adwenini nson
ngu so ɛfiri sɛ Mesaia bi reba da bi.” Ne nyinaa yɛ.
165 Wahu, ahyɛaseɛ no, na wɔn baanu no yɛ nokorɛ; ahyɛaseɛ no.
Mohu? Nanso da koro bi berɛ a ɔhunuu sɛ ɔrentumi mfa no nhyɛ
ɛno so no, ɔkaa sɛ, “Sɛ yɛhyehyɛ yɛn ho bom saa berɛ no a.” Na
ɛhɔ na wɔyɛɛ wɔn mfomsoɔ no.
166 Na ɛno ne baabi pɔtee a Pentekoste yɛɛ ne mfomsoɔ no;
berɛ a wɔyɛɛ nhyehyɛeɛ te sɛ asafo ahodoɔ a aka no. Menyɛ mo
tamfoɔ. Meyɛ monuabarima. Nna yi mu bi mobɛhunu sɛ ɛno ne
nokorɛ no. Ɛbɛfa mmerɛ kakra nso, owia dane kakra a, nanso
dabi mobɛhunu sɛ ɛno ne nokorɛ no.
167 Afei Balaam nkyerɛkyerɛ no bɔɔ wɔn…Ɛno ne deɛ na wɔpɛ.
“Yɛn nyinaa yɛ baako.”Mohu? Enti, ɛhɔ nawɔkɔɔɛ.Wɔn adiyifoɔ
no nyinaa ɛne wɔn nyinaa kɔɔ pɛɛ. Na ɛyɛ afahyɛ no ase, adekorɔ
no ara kaa sɛ, “Na yɛn nyinaa gyedi sɛ Onyankopɔn baako na ɔwɔ
hɔ. Momma yɛngye nni.” Deɛ na wɔrehwɛ no kwan, pɛpɛɛpɛ.
168 Afei berɛ a Mɛtɔdisfoɔ ɛne Baptisfoɔ no ɛyɛ den sɛ wɔbɛka
abom ɛsiane wɔn kuo no nti, nanso sɛ ekuo a ɛkyɛnesoɔ bi ba
a, yɛn nyinaa bɛtumi aka abom, ne nyinaa yɛ. “Oh,” woka sɛ,
“Pɛntɛkostefoɔ no rengye no da.” Wɔrenyɛ? Ɛdeɛn na wɔbɛyɛ
wɔ Missouri? Mo kenkanee mo nkrataa no, nokorɛni. Mohu?
Morennyɛ? Daabi, ɛnyɛ mo Pentekostefoɔ, mo nkurɔfoɔ no;
mmom ɛnyɛ mo saa, ɛyɛ saa aban no a ɔwɔ soro hɔ no a ɛrepia
mo. Ɛno ne tiri a ɛredane woɔ. Ɛyɛ nokorɛ. Ɛne no nkɔ. Momfiri
saa adeɛ no ho, ɛno ne aboa no agyiraeɛ. Monya faahodie mfiri
ɛno ho ntɛmso sɛdeɛ mobɛtumi. Mohu? Ɛno ne eklesia…Ɛyɛ saa
aban tiri no na ɛma anammɔntuo no ba.
169 Anka yɛrenkɔ hɔ na yɛne Germany nkɔko anaasɛ yeinom mu
biara, ɛnyɛ saa amanyɛfoɔ akɛseɛ yi mu binom a wɔtete ha reyɛ
atuo foforɔ na wɔrehyɛ aseɛ…Mempɛ sika mfiri…mogya sika
mfiri me aram’abɔframu, a ɛsɛ sɛ ɔpue hɔ na ɔwuma ɛno.Wahu?
Nanso deɛ ɛteɛ ne no, ɛyɛ amanyɔsɛm na ɛyɛ saa. Na bonsam na
ɔdi wiase nyinaa so. Ɛno ne deɛ Yesu kaaeɛ pɛpɛɛpɛ. Na ɛrenyɛ
papa da kɔsi mfirinhyia Apem ahennie no, sɛ Yesu ba na ɔbɛfa
di so a. Nanso seesei yɛrenya saa ɔhaw yi. (Yɛ no ntɛm sɛdeɛ
yɛbɛtumi awie no seesei.)
170 Deɛ na merehwehwɛ no…ɛyɛ adeɛ no. Ɛno ne deɛ na
wɔpɛ. Satan nkonimdie wɔ Moabfoɔ Afahyɛ no ase. Ɔwɔ ɔfoforɔ
a ɛreba, nso. Ɔrenya wɔn nyinaa wɔ kwan korɔ no ara so.
Montwɛn…Ne nyinaa prɛko!Monwene deɛ wɔyɛeɛ ho. Adekorɔ

no ara sɛdeɛ na ɛteɛ no. Na ɛnsɛ sɛ ɛyɛ kɛseɛ, tenten, mfirinhyia
mmiɛnsa anaasɛ nnan a ɔde yi pue. Wɔn…odiyifoɔ torofoɔ no,
onipa a ɔtwi faa Onyankopɔn Asɛm no so no…kɔkɔbɔ biara a
Onyankopɔn asoma no ɔman no mu no, na ɔka kyerɛɛ wɔn sɛ,
“Firi mu pue! Firi mu pue! Firi mu pue!” Wɔrenyɛ. Wɔbɛtena hɔ
pɛɛ.
171 Wɔpo Onyankopɔn Asɛm no, wɔpo Nsɛɛm no, wɔpo
nsɛnkyerɛnneɛ ahodoɔ no, wɔpo nnoɔma a yɛwɔ mu no. Monkɔ
so ara, “Yɛnsa bɛka sɛ ɛteɛ biara. Yɛrekɔ so ara. Ɛsɛ sɛ yɛnya. Ne
nyinaa ne no. Yɛn nyinaa yɛ baako.” Moahu bonsam gyimifoɔ
no? Ɛno ne adekorɔ a wɔyɛɛ no wɔ Nicaea Afahyɛ no ase, wɔ
Nicaea, Roma. Wɔyɛɛ ekuo firii ne mu, na ɛno ne deɛ ɛsiiɛ. Satan
nyaa Nicaea Afahyɛ no. Oh, me! Na ɛfiri saa berɛ no…Montie,
mereka asɛm kɛseɛ bi wɔ ha seesei. Namo amowɔ tape so amopɛ
sɛ mogye akyinnyeɛ fa yei ho no, mongye akyinnyeɛ mfa mo ho,
ɛne abakɔsɛm, ɛne Twerɛ Kronkron no, hwɛ, na mmom ɛnyɛ me
dea.
172 Montie! Berɛ biara a Onyankopɔn soma ɔsomafoɔ bi na ɔnyaa
Nkransɛm bi firii aseɛ no…Na berɛ a saa asafo no, berɛ a saa
nkurɔfoɔ no abɛyɛ asɔrefekuo afahyɛ no…Ɛhɔ ne baabi a wɔyɛ
no. Ɛhɔ na mo Assembliesfoɔ no yɛeɛ. Ɛhɔ na mo Onenessfoɔ no
yɛeɛ. Ɛhɔ na mo a mo aka no yɛeɛ, wɔ mo asɔrefekuo afahyɛ no
ase, moreto mo ho ahyɛ saa ade korɔ no ara a Onyankopɔn dome
firii mfitiaseɛ no mu. Ɛno ne Nokorɛ pɛpɛɛpɛ. Berɛ biara a asafo
no nyaa ɔhyewbɔ no…Wɔ Luta berɛ so no, afei a…Ɛdeɛn na
ɛsiiɛ? Mɛtɔdisfoɔ…wɔ mmerɛ no nyinaa mu…Zwingli, Finley,
Finney, wɔn a aka no nyinaa, berɛ a wɔnyaa ɔhyewbɔ no, ɛdeɛn
nawɔde yɛɛeɛ?Wɔto twenee asɔrefekuo afahyɛ bimu, na ɔnewɔn
a aka no wea kɔɔ mu, wɔde din bi too wɔn ho so te sɛ wɔn a aka
no. Afei monya nnipa kuo bi ma wɔdi mo so. Honhom Kronkron
no rentumi nkɔ animu bio. Saa pɛpɛɛpɛ. Mofiri aseɛ ka biribi a
TwerɛKronkron no kyerɛkyerɛ, te saa, na asɔrefekuo no nnye saa
nni; wɔpamowo firi mu. Sɔ hwɛ prɛko na hwɛ sɛ ɛyɛ nokorɛ anaa
ɛnte saa.Wobɛhunu sɛ ɛyɛ nokorɛ. Hwɛ, wɔ asɔrefekuo afahyɛ no
mu berɛ biara awɔfrɛwɔn bamu no, saa Balaam afahyɛ no, ɔhaw
firi aseɛ. Oh, Luta, Wesley, Pentekoste, ɛna wɔn nyinaa ahunu
amane wɔ mu.
173 Monhyɛ no nso, na ɛyɛ saa berɛ no, halleluya, berɛ a Mose
baaeɛ na ɔkaa sɛ, “Hwan na ɔyɛ me dea ɛne Nyankopɔn?” Amen!
Na ɛyɛ saa berɛ no na Lewini no twee ne nkrantɛ na ɔfaa nsraban
no mu na ɔkumm biribiara na ɛne no bom. Amen! Biribiara;
ɔbarima biara a na ɔwɔMoabni baa no, wɔkummwɔn boom. Afei
dɔn no adu. Ɛhe na saa onipa nowɔ? Ɛhe naAaronmmammarima
wɔ, asɔfokuo no mu bi a wɔwɔ ɔpɛ sɛ ɔtwe Onyankopɔn Asɛm no,
saa Nkrantɛ ano-fanu namnam yi? Ɔkaa sɛ, “Hwan na ɔgyinama
me ɛne Nyankopɔn?” Ɔwɔ hen? Motumi to nsa frɛ, moto nsa frɛ
nanso obiara amma mmuaeɛ. Moahu deɛ merekyerɛ no? Yɛnte
aseɛ. Yɛn…Biribi nkɔ yie. Monhyɛ no nso, ɛhɔ na wɔn wɔ…

Ɛyɛ saa berɛ no na Mose gyinaa hɔ na ɔkaa saa nnoɔma yinom.
174 Monhyɛ no nso, wɔn bɔne, a wɔyɛɛ wɔ hɔ no, berɛ a wɔne
Moab yɛɛ asɔrefekuo na ɔyɛɛ wɔn nipadua baako no…Wɔamfa
wɔn bɔne no ankyɛ wɔn da. Merekɔ tena so simma kakra. (Aka
akyire, nanso simma kakra.) Wamfa wɔn bɔne ankyɛ wɔn da.
Wɔn mu baako mpo ankɔ Bɔhyɛ Asase no so. Yesu kaa wɔ, mepa
mo kyɛw, Ɔhoteni Yohane 6, Yesu kaa wɔ Ɔhoteni Yohane 6, berɛ
a wɔkaa sɛ, “Yɛn agyanom dii manna wɔ serɛ no so”…Na wɔyɛ
Pɛntɛkostefoɔ. Onuabarima, wɔdii manna no, na wɔwɔ ade kann
no.
175 Yesu kaa sɛ, “Na wɔyɛ, wɔn mu biara, wuwui. Wɔwuwui.
Wɔkɔ Oniawieɛ mu.” Wamfa wɔn bɔne ankyɛ wɔn da. Ɛdeɛn
na wɔyɛeɛ? Wɔbuu wɔne Nyankopɔn apam so, na wɔne Balaam
yɛɛ nhyehyɛeɛ, odiyifoɔ paani no a ɔremfa Onyankopɔn kɔkɔbɔ
no; ɔremfa Onyankopɔn Asɛm no; ɔremfa Nyankopɔn biribiara.
Mmom na wɔasi ne bo sɛ ɔbɛnya wɔn nyinaa ayɛ baako.
Wobɛtumi ahunu nkwaseasɛm no? Mɛtumi atena ɛno so berɛ
tenten, nanso me—mesusu sɛ moate aseɛ. Mohu? Monhyɛ no
nso, wɔamfa wɔn bɔne no ankyɛ wɔn da; ɛnyɛ wɔn mu baako a
wɔtenaa saa nhyira no ase na wɔdii saa manna no ɛna biribiara.
176 Berɛ a nokorɛ Nkransɛm, paa no baa deɛ ɛteɛ paa no, wɔyɛɛ
nhyehyɛeɛ. “Yɛbɛfa Moabfoɔ ɛne yɛn abom. Wɔyɛ ekuo kɛseɛ,
ɔman kɛseɛ. Yɛnyɛ mpo…Yɛnyɛ ɔman mpo. Yɛbɛware afiri yɛn
ho na—na yɛn ho bɛyɛ yɛn den. Yɛbɛkawɔn ho.”Nawamfa ankyɛ
da; wamfa ankyɛ wɔn da, da.
177 Yesu kaa sɛ, “Wɔyɛ, obiara, wuwui.” Kyerɛ saa asɛm no ase
wɔ Hebri mu anaasɛ Hela mu, ɛmu baako biara, anaasɛ mpo ɛwɔ
Brɔfo mu no, ɛkyerɛ sɛ “Daa ntetemu”; ɛkɔ daa. Ɛyɛ nokorɛ.
178 Oh, aane, wɔhunuu anwanwadeɛ no. Wɔhunuu Asɛm no sɛ
wɔasra no ngo. Wɔdii manna a ɛfiri Soro. Wɔn ani gyee mpata
no nhyira ho. Wɔhunuu Ɔbotan a wɔpiraa no no sɛ ɔde Ne nsuo
rema. Wɔnom firii Mu. Na wɔnim No ankasa. Nanso sɛ ɛba sɛ
wɔrebubu saa Asɛm no a…Mommma mo werɛ mfiri ɛno da!
Berɛ a Yesu kaa sɛ, “Mene M’Agya yɛ baako no,” wannka sɛ
mmiɛnsa na ɛwɔ hɔ. Huh? Berɛ a saa Twerɛsɛm fapem akɛseɛ
foforɔ no nyinaa…
179 Ɔbarima bi baa me nkyɛn anadwo bi bɛkaa baabi a na mayɛ
mfomsoɔ no, anaasɛ na merekasa fa nyamentansa no ho. Mewɔ
nyamentansa nnamfonnom papa apem pii. Wɔwɔ saa Babel no
mu. Mewɔ Oneness nnamfonom bebree wɔ saa Babel no mu,
nso. Mohu? Nanso ɛdeɛn na ɛsiiɛ? Ɔkaa sɛ, “Ɛyɛ kasa titire,
Onuabarima Branham. Wogye nyamentansa di?”
180 Mekaa sɛ, “Nokorɛ ni.” Mekaa sɛ, “Mɛfa w’asɛm: ɔkasa
titire.” Mekaa sɛ, “Sɛn na wogyedi?”

Ɔkaa sɛ, “Megye Onyankopɔn baako di.”
Meka sɛ, “Woyɛ no yie.” Wahu?

Ɔkaa sɛ, “Megyedi sɛ Onyankopɔn baako na ɔwɔ hɔ, na onipa
mmiɛnsa wɔ Nyameti no mu.”

Mekaa sɛ, “Wonyɛ a—a adesuani wɔ BIOLA anaa?”
Ɔkaa sɛ, “Aane.”

181 Mekaa sɛ, “Ɛgyegye te sɛ ɔno.” Mekaa sɛ, “Ɛno nkasa
yie mma wo nwomasua.” Mekaa sɛ, “Nnipa mmiɛnsa, ɛna
Onyankopɔn baako anaa?” Mekaa sɛ, “Sɛdeɛ Webster kaaeɛ no,
ɛhɔ, ɛsɛ sɛ ɛyɛ ankorankorɛ ansana ɛbɛtumi ayɛ onipa. Wogyedi
wɔ nyame mmiɛnsa mu, owura.” Worentumi nyɛ onipa a wonyɛɛ
suban, ɛfiri sɛ ɛyɛ suban na ɛyɛ onipa.
182 Enti wɔka sɛ…Ɔkaa sɛ, “Ɛyɛ, Owura Branham, wo nim,
mpo ɔno—ɔno nyamesom mu animdefoɔ no rentumi nkyerɛ mu.”
183 Mekaa sɛ, “Ɛyɛ nokorɛ pɛpɛɛpɛ. Asɛm No mma nyamesɛm
mu nimdefoɔ nkyɛn.” Uh-huh. Mekaa sɛ, “Twerɛ Kronkron no
nyinaawakyekyere abɔAdiyisɛmmu, ‘Wɔ saa botan yi so naMɛsi
M’Asafo, na asamando aponommumfa So.’” Mohunu? Amen, wo
na wowɔ hɔ no. Wohu? Nanso afei sɛ ɛba saa nnoɔma no a…Oh,
me!
184 Afei yɛpɛ sɛ yɛyɛ no ntɛm na yɛwie ntɛm sɛ yɛbɛtumi a.
Ɛsɛ sɛ mesiane Twerɛnsɛm yi mu bi ho ɛne nsɛm no, hwɛ. Afei,
monhyɛ no nso, wamfa deɛ wɔyɛeɛ no ankyɛ wɔn ho da. Ɛdeɛn na
wɔyɛeɛ?Wɔn anigyee nhyira no ho. Mommmamowerɛ mfiri ɛno.
Merebɛti mu bio. Wamfa ankyɛ wɔn da amma no. Monkae, saa
tape yi bɛkɔ wiase nyinaa. Wohu? Wɔbɛbɔ no wɔ nsraban mu wɔ
Abibirem, India, wiase baabiara; wakyerɛ aseɛ wɔ kasa ahodoɔ
mu; ɛna nsraban ahodoɔ, beaeɛ ahodoɔ. Wamfa bɔne no ankyɛ
da. Ɛdeɛn? Wɔn…
185 Woka sɛ, “Ɛyɛ, nhyira nka Onyankopɔn, me—meyɛɛ yei. Me—
me—meyɛɛ yei. Madi Ɔsoro manna. Me…”
186 Aane, wɔyɛeɛ, nso. Na Yesu kaa sɛ, “Wɔyɛ, wɔn mu biara,
wuwui.” Nanso berɛ a ɛbaa Nkransɛm pɛpɛɛpɛ no so no, baabi
a, ɛnsɛ sɛ wɔbu saa Apam no so, wɔne ɔman foforɔ. Onyankopɔn
na ɔtete nnipa ntam ɛna Ɔtee saa nnipa no ntam, na wɔnni kwan
sɛ wɔne afoforɔ nya hwee yɛ, wɔware kɔ obiara mu. Na nokorɛ
Asafo, kann no ɛne Kristo Ayeforɔ no, waka no abɔ Kristo mu a
ɔyɛ Asɛm no. Na monware nkɔ ekuo biara mu, asɔrefekuo biara.
MoneKristo ntena pɛpɛɛpɛ ɛne saa Asɛm no, sɛ ankorɛ. Sɛ yɛyɛ a
ɛyɛDaa ntetemu a ɛfiri Onyankopɔn hɔ.Mewɔ anidasoɔ sɛ obiara
ate saa ase.
187 Afei, wɔ yɛn asɛmtire nomu no, na ɛbɛn TwamAfahyɛ no; na
ɛrekɔ so. Na ɛyɛ berɛ bɔne. Na nnipa deda apono no akyi. Twam
afahyɛ biara wɔyɛɛ yei. Na wɔdeda kwan ho abɔntene. Na beaeɛ
ahodoɔ no nyinaa ayɛ mma ɛna biribiara. Na ɛyɛ twam no. Na
akwanhwɛ kɛseɛ bi wɔ mu hɔ. Na ewiem nyinaa ayɛ mma. (Afei,
wɔ simma nnum ka ho mɛpue, sɛ ɛyɛ Awurade pɛ a, anaasɛ du.)
Na obiara ayɛ kusuu.

188 Monhwɛ, nnipakuo mmiɛnsa na ɛwɔ hɔ. Hwɛ, na akwanhwɛ
kɛseɛ bi wɔ hɔ. Na wɔnim sɛ saa ɔbarima nwanwasoɔ yi reba saa
afahyɛ yi ase. Wɔn mu binom dɔɔ No; wɔgyee No diiɛ. Wɔn mu
binom taneeNo; wɔnmu dodoɔ no tanee No. Na esiane sɛ ɔbaako
dɔɔ No na ɔfoforɔ no tanee No, na nnipa no a ɔwɔ mfimfini
no nnim deɛ wɔbɛyɛ. Wohu? Na wɔnnim. Monhyɛ no nso, na
akwanhwɛ pii ayɛ ewiem kusuu. Ɔbaako reka sɛ, “Sɛ Ɔduru
soro hɔ a, meka kyerɛ mo sɛ yɛbɛfrɛ No…Yɛbɛma No Asɛm no
sɔhwɛ. Yɛde No bɛgyina ɔsɔfo panin no nkyɛn. Yɛbɛhunu deɛ Ne
nyansa yɛ ɛtia Kaiafa.” Na wadi ho adanseɛ dada. Mohu?
189 “Nanso yɛbɛyɛ yei: Yɛbɛhunu…Menim sɛ akandifoɔ akɛseɛ
no mu bi bɛsɔ Ne mu. Abarimaa, wɔbɛdane saa aberanteɛ dada
no akɔ ɛmu hɔ.WɔbɛmaNo ahunu deɛ na Ɔyɛ, sɛ wɔne yɛn asɔfoɔ
no yɛ nkwaseasɛm a. Abarimaa, wɔnim deɛ wɔreyɛ. Wɔyɛ nnipa
nitefoɔ. Wɔnim deɛ wɔreyɛ.”
190 Afoforɔ no kaa sɛ, “Mentumi nhunu deɛ wɔde saa aberanteɛ
no bɛyɛ sɛ ɛteɛ biara.”
191 Afoforɔ no kaa sɛ, “Oh, meretwɛn No sɛ Ɔbɛba. Onyankopɔn
ka Ne ho. Ɔno ne saa Asɛm no. Oh, me—mepɛ sɛ mehu No.”
Wohu? Oh, na wɔn mu apaepae. Afei, hwɛ, wɔn a na wɔnim No
na wɔgyee No diiɛ no, anka wɔbɛhunu pono a ɛsɛ sɛ wɔtwɛn no.
Mohu? Na wɔnim kwan-a na Ɔreba. Akwanhwɛ kɛseɛ bi wɔ hɔ,
nanso monim, na ɛnyɛ dodoɔ pii na wɔhunuu No. Hwɛ, bebree
na wɔanhu No. Saa na ɛteɛ ɛnnɛ.
192 Wɔn mu binom kaa sɛ, “Ɔyɛ nnipa papa. Oh, mfomsoɔ biara
nni Ne ho,” te sɛ Napoleon, Washington, “Ɔyɛ nnipa papa.
Nanso, oh, sɛ ɔkyerɛkyerɛfoɔ, daabi, daabi.”
193 Wɔn mu binom kaa sɛ, “Oh, Ɔyɛ onipa papa. Oh, Ɔyɛ—Wayɛ
basaa, ne nyinaa ne no. Ɔyɛ onipa papa. Obiara rentumi nka
biribi bɔne mfa Ne ho.”
194 Afoforɔ no kaa sɛ, “Daabi, Ɔno—Ɔyɛ bonsam, Mɛtumi aka
akyerɛ mo saa. Sɛ ɛhɔ na merekenkane adwene ɛne nnoɔma
yeinom nyinaa, na ɛno, ɛno yɛ atorɔ nkɔmhyɛ. Ɛne yɛn gyidie
bɔ abira. Monnye biribi saa nni.”
195 Ɛna ɔfoforɔ no, ɔkaa sɛ, “Animuonyam nka Onyankopɔn, Ɛyɛ
Onyankopɔn. Menim No, me…” Afei mohu. Na wɔretwɛn. Afei
saa kwan no ara so na yɛgyina ɛnnɛ, nanso adekorɔ no ara: Asɛm
no a wɔasra no ngo ama saa dɔn yi; Laodikea Asafo Berɛ no.
196 Afei yɛrebɛwie berɛ a mereka yei. (Berɛ kakra.) Kuo ahodoɔ
mmiɛnsa twɛnee No. Saa ara na ɛteɛ ɛnnɛ, ɛyɛ nokorɛ, mmiɛnsa.
Monhyɛ no nso, na agyedifoɔ no reteam. Mohu? Mohu? Ne
somadwuma no na ama ɛbinom dɔ No, afoforɔ nso tanee no,
na asuafoɔkuo foforɔ nso na wɔnhunu. Mohu? Ne somadwuma
no…Momma menti ɛno mu bio. Ne somadwuma, deɛ na
ɛteɛ biara…Yɛnim seesei, Na ɛyɛ Asɛm no. Nanso na Ne
somadwuma ama nnipa no bi adɔ No. Na wɔayi wɔn ato hɔ sɛ
wɔbɛyɛ saa. Hwɛ, wɔgyediiɛ. Wɔhunuu no. Na biribiara nni hɔ

bio, berɛ a Natanael baa hɔ no, na—na Ɔkaa sɛ, “wanya…”
kyerɛɛ no deɛ Ɔyɛeɛ saa no, ɔkaa sɛ, “Rabi, Wone Onyankopɔn
Ba no, Wone Israel Hene no, asɛmmisa biara nni m’adwene mu.”
197 Simon na ɔgyina hɔ, ɔkaa sɛ, “Oh, Andrea, merenkɔ hɔ. Mate
saa nnoɔma no nyinaa pɛn.”
198 “Nanso,” Andrea, “ɛsɛ sɛ woba. Ɛsɛ sɛ woba, ɛne me mmra
berɛ baako.”
199 Na berɛ a Ɔte hɔ no, Yesu hunuu no sɛ ɔreba, mo nim, ɔreba.
Ɔkaa sɛ, “Wo din de Simon. Woyɛ Yona ba.” Na asɛmmisa biara
nni hɔ bio. Hwɛ, deɛ na ɛwɔ hɔ nyinaa ne no. Nawɔwɔ hɔ.Wɔgyee
no diiɛ. Wɔhunuu no. Na wɔnim sɛ deɛ ɛsɛ sɛ Mesaia no yɛ berɛ
a Ɔbɛba no.
200 Na ɛsɛ sɛ ɔyɛOdiyifoɔ, ɛfiri sɛMose kaa sɛ, “ƆbɛyɛOdiyifoɔ.”
Na saa awɔ hɔ adi mfirinhyia ahannan a odiyifoɔ bi nni hɔ, ɛde
odiyifoɔ na ɔbɛtenetenee no, berɛ biara ɛwɔ berɛ biara mu. Na
Ɔno na ɔgyina hɔ yi.
201 Ɛnyɛ asɛmmisa biara de ma wɔn. Na wɔretwɛn hɔ
wɔkurakura berɛ wɔ wɔn nsam, “Ɔbɛwɔ hɔ berɛ kakra akyi.”
Yɛretwɛne!
202 Kuro mu no nyinaa, apeeso. Wɔkaa sɛ, “Ɛno yɛ nyɛtrasoɔfoɔ
kuo a wɔaboa wɔn ano wɔ pono no ano.”
203 Ɔfoforɔ no kaa sɛ, “Mentumi nhunu deɛ Ɔbɛyɛ sɛ Ɔba ha
a. Monim, me—megyedi paa sɛ Ɔyɛ daadaafoɔ. Megyedi sɛ Ɔwɔ
adanko nan a Ɔde twitwiri N’aso, mo nim, anaasɛ biribi te saa,
mo nim.”
204 Na sɛdeɛ wɔka no ɛnnɛ no, “Oh, ɛyɛ adwene mu nkutahodie
bi. Ɛyɛ—ɛyɛ biribi…” Wɔbɛtumi akyerɛ ne nyinaa mu asɛe no.
205 Ɔfoforɔ kaa sɛ, “Ɛno yɛ bonsam.Montena kuro yi fa ha.Mone
ɛno nni hwee yɛ. Monnyɛ baako wɔ saa nhyiamu no ase. Monnkɔ
fam hɔ, hwɛ. Yɛne no nni hwee yɛ.” Nnipa kuo ahodoɔ mmiɛnsa.
206 Afei monhwɛ. Afei Ɔno na ɔreba no ɔte ne so rewura kuro
no mu yi. Sɛdeɛ Asɛm no kaa sɛ Ɔbɛyɛ pɛpɛɛpɛ. Ɔte afunumu
ketewa bi so, ɔreba kuro no mu. Wɔn a na wɔnhwɛ gyedie no,
wɔnhwɛ Asɔrefie no, wɔnhwɛ yeinommu foforɔ biara no, ɛnyɛ sɛ
wɔrehwɛ asɔfoɔ no, deɛ na ɛsɛ sɛ wɔka. Wɔn a wɔgyee No diiɛ no,
na wɔgyina hɔ kura berɛ wɔ wɔn nsam. Wɔretwɛn anammɔntuo
a ɛdikan no. Woante sɛ wɔreka sɛ, “Hwan ne oyi a ɔreba no?” Oh,
daabi! Na wɔnim Deɛ ɔreba. Wɔnim deɛ Asɛm no kaaeɛ. Mohu?
Ɛna asuafoɔkuo foforɔ no, monhwɛ wɔn wɔ kuro no akyi? Na afei
berɛ a wɔtee saa dede yi no: “Hosana nka Ɔhene no! Hosana nka
Ɔhene no a ɔba wɔ Awurade Din mu no. Hosanna! Hosanna!”
Ɛna nteamu no nyinaa!
207 Asɔfoɔ no tuu mmirika kɔ hwɛɛ deɛ saa nyamesom mu
basabasayɛ yi kyerɛ. Na nkurɔfoɔ no kaa sɛ, “Hwan ne oyi?”
Ɛdeɛn na na wɔwɔ hɔ regyeɛ, nnamfonom? Nyamesom mu
afahyɛ! Onyankopɔn korɔ no ara a ɔmaa wɔn de hyɛɛ saa Afahyɛ

yi, ɔka kyerɛɛ wɔn sɛ Ɔbɛwɔ hɔ te saa, na wɔteaam sɛ, “Hwan ne
no?”
208 Berɛ nsesaae. Wɔnwenee nnipa sɛdeɛ na wɔteɛ kane no.
Hebrifoɔ 13:8 kaa sɛ, “Ɔte sɛ deɛ ɔteɛ ɛnnora, ɛnnɛ ɛne daapem.”
Afei merebɛwie a mereka yei: Asɛmmisa no nkɔ wɔn hɔ bio.
Wɔbisaa sɛ, “Hwan ne no?” Mmom wɔ 1964, asɛmmisa no
yɛ: “Hwan na moka sɛ Ɔyɛ?” Ɛdeɛn na yeinom nyinaa fa ho?
Moagyina ahwehwɛ Twerɛsɛm no mu anaa? Hwan na mosusu
sɛ Oyi yɛ? Ɛyɛ adwene mu nkutahodie? Ɛyɛ wiram biribi a ɛfiri
ɛserɛ no so hɔ baabi, te sɛ deɛ wɔkaaeɛ no, “Yohane na ɔyɛ onipa,
wiram, ɔremem nnipa wɔ nsuom abɔntene hɔ.” Berɛ a, Yisaia kaa
sɛ ɔbɛwɔ hɔ no, deɛ ɛbɛdi n’anim kan. Malaki kaa sɛ ɔbɛwɔ hɔ
pɛpɛɛpɛ. Saa adiyifoɔ no kaa sɛ, “Saa odiyifoɔ yi bɛsɔre akɔ hɔ
na wadi n’anim.” Na ɔno nie.
209 Wɔkaa sɛ, “Ɔyɛ wiram nnipa. Montwe mo ho mfiri ne nkyɛn.
Mohu? Mone no nya hwee yɛ.” Na Mesaia no nie, deɛ Twerɛsɛm
no kaaeɛ pɛpɛɛpɛ, “Sɛ Ɔbɛtena afurumu ba so wɔ kuro no mu.
Ɔdwo ɛna bɔkɔɔ, ɔte afurumu ba so, ɔrewura kuro no mu, sɛdeɛ
Twerɛnsɛm no bɛba mu.” Na nnipa no na wɔgyina ha yi wɔ
nyamesom afahyɛ mu bio no, te sɛ Balaam, wɔ nyamesom afahyɛ
mu, ɔreka sɛ, “Hwan ne oyi?”
210 Na ɛnnɛ, Twerɛnsɛm no hyɛɛ bɔ de maa saa dɔn yi,
nnamfonom, Ahyɛ mma wɔ yɛn ntam pɛɛ, dɔn akyi dɔn yi.
Modwene sɛ Ɛyɛ hwan a? Momma yɛnsua mfa Ho berɛ a yasi
yɛn tiri ase yi.
211 Onyankopɔn Dɔfoɔ, yɛn nyinaa redwene yie, paa, ɛfiri sɛ ɛsɛ
sɛ yɛyɛ yei. Ɛwɔ yɛn nsa mu, Awurade. Yɛhu Wo, Ɔhene kɛseɛ
no. Yɛhu Wo bɔhyɛ Asɛm no. Yɛrehwɛ yei kwan bɛyɛ mfirinhyia
bebree ni, sɛ saa berɛ kɛseɛ yi bɛba, berɛ a yɛte mu seesei ara yi.
Yɛhunu W’Asɛm a wasra no ngo wɔ Wo nkurɔfoɔ mu, Wɔde rebɔ
bra, sɛdeɛ Wokaa sɛ ɛbɛsi pɛpɛɛpɛ. Yɛhunu Satan kuo sɛ wasra
wɔn ngowɔ hɔ. Ɛna yɛde No ayɛ nhwɛsoɔ afa ɔman nomu, akyire
ne animu afa Asɛm no mu, enti ɔboɔ baako mpo nni hɔ a ɛbɛka
a wɔmmue so. Mennim deɛ Woahyɛ no ama Nkwa, Awurade.
Ɛnyɛ m’adwuma sɛ mɛhunu saa, ɛno yɛ W’adwuma. Mmom ɛyɛ
m’asɛdeɛ sɛ mɛma ɔboɔ biara atu anammɔn. Onyankopɔn, boa
me, boa mmarima foforɔ a wɔgye no die. Ma ɔboɔ biara ntu
anammɔn, Awurade, sɛ biribiara nni hɔ a Wahyɛ no gyesɛ deɛ
ɔbɛteɛ.
212 Yɛpɛ sɛ yɛhunu Wo mmaeɛ, wɔ yɛn awoɔ ntoatoasoɔ mu pɛɛ,
Awurade. Yɛgyedi. Yɛgyedi sɛ—sɛ ɔfoforɔ wɔ hɔ, Palm Fiada,
Fiada Papa ɛna Palm Fiada, wɔ. Asennua mu bɔ ma W’Asafo,
mmom yɛn nkonimdie sɛ Woretenaso ba mu a.
213 Yɛbɔ mpaeɛ, Onyankopɔn, sɛ Wobɛhyira, ɛnnɛ, Wo nkurɔfoɔ.
Hyira saa asafo ketewa yi. Hyira saa ɔhwɛfoɔ dɔfoɔ yi ɛne
ne babarima a ɔwɔ ha yi, Onuabarima Outlaw ɛne—ɛne ne
babarima; ɔno Jimmy Pa. ɛne Ka. Hyira obiara a ɔwɔ mu ha.

214 Onyankopɔn, mma yɛn mma ha anɔpa yi kɛkɛ…Ma me…
mantena kaar mu amfiri Tucson sɛ sɛ…Sɛ mewɔ akwanya
sɛ merekasa akyerɛ nkurɔfoɔ bi a, Awurade, na—na ɛnyɛ sɛ—
sɛ merehyɛ biribi animuonyam gyesɛ Onipa yi, a ɛyɛ nnipa no
nwanwa deɛ ɔyɛ no. Wɔnim sɛ onipa rentumi nyɛ yei. Wɔnim sɛ
ɛboro nnipa so sɛ ɔbɛhunu saa nnoɔma yinom. Mmom nkurɔfoɔ
no ka sɛ, “Ɛyɛ deɛn?”
215 Awurade, yɛnim sɛ Ɛyɛ Wo. Ɛyɛ Yesu Kristo, a ɔwɔ Honhom
Kronkron nsɛsoɔ mu. Ɔno ne Honhom Kronkron no. “Mefiri
Nyankopɔn nkyɛn. Mekɔ Nyankopɔn nkyɛn.” Na yɛhunu Ogya
Fadum kɛseɛ no wɔ yɛn ntam, Awurade, sɛdeɛ wɔyɛeɛ wɔ Twerɛ
Kronkron no ne fa bi a ɛdikan no wɔne Mose. Yɛhunuu No wɔ
Twerɛ Kronkron no mfimfini berɛ a na Paulo wɔ ne kwan so
rekɔ Damasko. Yɛhu No. Afei yɛhu No wɔ awieeɛ berɛ mu bio.
Mmiɛnsa yɛ ɛresi so dua. Na ɛyɛ Nkransɛm no berɛ biara.
216 Onyankopɔn, mma mmarima ne mmaa nkura amammerɛ na
gyidiewuiɛ mu bio. Mmom ma wɔn mpue mfiri saa adeɛ no mu,
mfa wɔn bra ma Onyankopɔn koraa na wɔnye nni; ɛnyɛ sɛ wɔde
wɔn werɛ bɛhyɛ nnipa nkyerɛkyerɛmu ɛne nnoɔma mu, mmom
wɔde wɔn werɛ bɛhyɛ Onyankopɔn Teasefoɔ no mu. Berɛ a saa
afoofinna yi rekɔ animu no, nteamu no daso ara yɛ: “Hwan ne
oyi? Ɛyɛ deɛn? Ne nyinaa fa ɛdeɛn ho?” Nyamesom nkurɔfoɔ ka
saa adekorɔ no ara. Na Ɛyɛ Awurade Yesu korɔ no ara, a ɔbɛyɛɛ
honam wɔ Ne nkurɔfoɔ mu, ɔresra N’Asɛm so ngo ama Ayeforɔ
no. Nawɔrentumi nte Aseɛ.Wɔatetewɔn nyinaamuwɔLaodikea
mu, kɔsi sɛ wɔnnim deɛ Ne nyinaa kyerɛ. Nanso odiyifoɔ no kaa
sɛ, “Hann bi bɛpue wɔ anwummerɛ mu.” Enti afei yɛrehwɛ No
kwan, Awurade. Bra, Awurade, hyira obiara.
217 Berɛ a mo asi motiri ase yi, ɛne mo akoma. Mo gyedi sɛ yei yɛ
Nokorɛ no? Mo gyedi anaa? Ma wonsa so, ka sɛ, “Megyedi paa sɛ
ɛno ne Nokorɛ no, sɛ yɛte nna a ɛdi akyire no mu. Yɛwɔ ha seesei
na megyedi sɛ wakyinkyim yɛn ara sɛ…”Na mowɔ nhyiamu no
ase da bi, berɛ a ayuo no, dua no…Monhyɛ no nso, yɛnni ekuo
biara a ɛbɛdi yei akyi. Mene mohwɛfoɔ atena ha pɛɛ, afe biara
mu ɛne akyire. Ɛtaa si, mfirinhyia mmienu anaasɛ mmiɛnsa na
wɔde nhyehyɛeɛ aba. Wannyɛ nhyehyɛeɛ saa berɛ yi. Ɛrentumi.
Ntɛtɛ no twee ne ho firii Ho, nanso kwan biara nni hɔ a ɛkɔɔ
n’anim. Ayuo no, ɔsomadwuma no dane kɔɔ akyire sɛdeɛ na ɛteɛ
wɔ mfitiaseɛ no. Ɛyɛ Yesu Kristo a ɔwɔ yɛn ntam, adamfoɔ. Ɛnyɛ
onipa, mmom Ɔbarima Kristo Yesu a ɔte wo mu no, na ɔpɛ sɛ ɔyɛ
ne fa bi wɔwo mu, na wo yɛ Ne fa bi. Worennye No ɛnnɛ anaa?
218 Obiwɔ ha a ɔnnyaaHonhomnomu asubɔ, nso? Afei, woka sɛ,
“Onuabarima Branham, meka kyerɛ wo, meteaam berɛ bi.” Saa
yɛ paa. “Mekaa kasa foforɔ prɛko.” Ɛno yɛ paa, nso. Nanso ɛdaso
ara nyɛ deɛ merekasa fa ho no. Ɛbɛyɛ dɛn na wobɛtumi ateam na
waka kasa foforɔ na w’apo Asɛm no? HonhomKronkron adanseɛ
no yɛ sɛ woregye N’Asɛm adie. Ayɛ saa berɛ biara, berɛ biara,
sɛ wobɛtumi agye Asɛm no a. Saa asɔfoɔ no na wɔboro Yesu so

akwansini ɔpepem sɛ ɛba Honhom no aba no mu a: ɔdwoɔ, ɛne
asomdwoeɛ, ɛne ɔdwoɔ, bɔkɔɔyɛ. Ɔtetee asafo ahodoɔ mu, pamoo
wɔn; na ɔpamoo nnipa no firii mu, na ɔfrɛɛ wɔn “nhuritia a wɔwɔ
wira mu” ɛne biribiara. Wohu? Nanso na Ɔno ne saa Asɛm no.
Ɔno ne saa Asɛm no. Ɛne no: gye Onyankopɔn di. Onyankopɔn
ne Asɛm no. Gye No di.
219 Sɛ wonyaa Kristofoɔ asubɔ da a, ɔtareɛ bi wɔ ha. Wo nsa
nkaa Honhom Kronkron ankasa no da a, ɛno ma wohunu sɛ
Nyankopɔn Asɛm biara yɛ Nokorɛ no; woka sɛ, “amen” ma No
na wode w’akoma nyinaa gyedi, afei wobɛtumi agye No anɔpa
yi. Na afei worenhunu Deɛ yei yɛ a ɛma nnipa yɛ deɛ wɔyɛ.
Wobɛhunu deɛ Ɔteɛ. Sɛ wonni saa suahunu no bi a, wo bɛka sɛ,
“Onuabarima Branham, kae me wɔwo mpaeɛ mu, na mɛma me
nsa so”? Na woka sɛ, “Na mɛ—mɛ yɛ…” Onyankopɔn nhyira
wo. Onyankopɔn nhyira wo, wo, wo. Onyankopɔn nhyira wo, ɛno
yɛ. Onyankopɔn nhyira wo, ɛyɛ.
220 O Nyankopɔn, berɛ a nnwom dɛɛdɛ no rebɔ yi…Oh, Ɔyɛ
nwanwa! Nokorɛ. “Ɔfotufoɔ, Asomdwoeɛ Hene, Onyankopɔn
Tumfoɔ, Daa Agya No.” Mebɔ mpaeɛ sɛ Wode bɛma saa nnipa
yinom, Awurade.Mɛtumi abɔmpaeɛ nko ara. Deɛmenim sɛmeyɛ
nyinaa ne no, yɛ sɛ mɛbisa ama wɔn. Wɔmaa wɔn nsa so. Mereyɛ
sɛdeɛ me hyɛɛ wɔn bɔ no, merebɔ mpaeɛ sɛ Wobɛma wɔn saa
suahunu kɛseɛ yi; ɛnyɛ atenka bi kɛkɛ, mmom suahunu paa;
wɔrehyia Onyankopɔn te sɛ deɛ Mose yɛɛ wɔ asase so hɔ wɔ
Shekina Animuonyam mu no; na ɛnyɛ ɛhɔ nko ara, na mmom
wɔndanemfiri saa Asɛm no ho da, sɛ wɔdeNo bɛnante akɔ Bɔhyɛ
Asase no so pɛɛ. Onyankopɔn, yɛ ma yɛn mu biara, anɔpa yi.
221 Yadeɛ wɔ yɛn ntam ɛnnɛ, Onyankopɔn. Yɛbɔ mpaeɛ sɛ
Wobɛsa ɛno. Sa ɔyarefoɔ biara yadeɛ, adehiadeɛ biara. Yɛ ma
yɛn, Awurade. Wɔyɛ Wo dea seesei. Mede wɔn ma Wo wɔ Yesu
Din mu. Amen.
222 Ɛyɛ me ya, mewɔ soro ha bɛyɛ dɔnhwere mmienu. Nanso
monhwɛ, mowɔ anwummerɛ no nyinaa. Mobɛtumi akɔ fie na
moho atɔ mo na moada kakra. Nanso mommma mowerɛ mfiri
deɛ meka kyerɛɛ mo no. Maka makyerɛ mo afiri m’akoma mu.
Menim sɛ asɛ ɛyɛ nwanwa. Mfirinhyia kakra a abɛsene korɔ ni
me baa Phoenix ha me ne mo nkurɔfoɔ yinom, me nam gyidie
mpaeɛ so bɛsaa mo yadeɛ. Mankyerɛkyerɛ mu da, na mempɛ
sɛ mekyerɛkyerɛ mu. Mehwɛɛe na mehunuu deɛ nnipa no bɛyɛ,
mehwɛɛ suayɛ ahodoɔ no ɛne nnoɔma a ɛresɔreɛ. Ayɛ biribi kɛseɛ
ama me sɛ merehwɛ.
223 Nanso seesei, mede Nkransɛm bi rebrɛ mo a saa
nsɛnkyerɛnneɛ a wadi ho adanseɛ no. Ɛdeɛn na asafo no…
Daabi, anyɛ asɔrefekuo da. Mmom deɛn na ɛtoo asɔrefekuo
ahodoɔ no wɔɔ saa ɔhyewbɔ yi mu? Ɛdeɛn na wɔyɛeɛ? Wɔkɔɔ
Laodikea mu pɛɛ. Dɔlla ɔpepem ɛne ɔpepem pii, ɛne ɔpepepem
na wɔhwie guu mu, na ɛyɛ…na ɔbaa no abɛyɛ kɛseɛ ɛne ɔdefoɔ

na ɔbaa no asisi adan dɔlla ɔpepem pii ɛne nnoɔma te saa. Na
ɔbɛgye Nkransɛm no? Daabi koraa. Wɔpoo No. Ɛyɛ deɛn? Ɛhono
no firi ayuo no ho. Afei ɛsɛ sɛ ayuo no yɛ saa kwan no ara so,
na ɛda Ɔba no Animpa mu sɛ wɔbɛdane Asɛmpa mu no nyinaa,
sika aba no ma Owura no. Worengye No nni? Hwan ne Oyi, sɛ
ɛteɛ biara? Hwan ne No? Ɛbɛtumi ayɛ onipa? Ɛbɛtumi ayɛ asafo?
Ɛbɛtumi ayɛ asɔrefekuo? Ɛyɛ Yesu Kristo, ɔte sɛ deɛ ɔteɛ ɛnnora,
ɛnnɛ, ɛne daapem. Mogye No di?
224 Menhunu seesei, yɛde ɔsom kakra wɔ Nkransɛm a ɛretwitwa
te saa akyi,…Onuabaa, sɛneaworema yɛn a—a—a nnwom,wone
nnwomtofoɔ kumaa no wɔ ha, ɛfa Me Dɔ No. Mo nim nnwom
dada no?

Medɔ No, Medɔ No
Ɛfiri sɛ Ɔno na ɔdiikan dɔɔ me
Ɔtɔɔ me nkwagyeɛ
Wɔ awɔ, sum Kalvari.

225 Mone me bɛto dwom no? Mo nyinaa seesei, ɛwɔ ɔsom mu.
Ɛyɛ—ɛyɛ mone me nsom.

Medɔ No…

Afei, monkae, te sɛ hwɛtie afidie no, Ɔwɔ wo dan mu.

Ɛfiri sɛ Ɔno na ɔdiikan dɔɔ me
Ɛna ɔtɔɔ me nkwagyeɛ
Ɛwɔ Kalvari.

Mohunu deɛ ɛno kyerɛ? Mobɛtumi anaa? Mo ateaseɛ no, deɛ
Ɔyɛɛeɛ no?

Medɔ No…

Menhu No, nanso Ɔwɔ ha. Mewɔ biribi ketewa bi a mede gye
no wɔ ha, biribi ketewa bi a ɛsɔ hann wɔ m’akoma mu. Menim sɛ
ɛyi No kyerɛ. Ɔwɔ ha.

…dɔɔ me
Ɛna ɔtɔɔ me nkwagyeɛ
Ɛwɔ Kalvari.

226 Afei mepɛ sɛ moyɛ yei, berɛ a yɛreto dwom no wɔ yɛn mene
mu. Afei, y’adi afra sɛ ɛba deɛ na yɛteɛ no a. Monkae, na me
nnyinasoɔ yɛ Katolik. Mohu? Afei, yɛn nyinaa adi afra wɔ ha,
nanso yapue afiri saa nnoɔma no nyinaamu seesei. YɛrekɔKristo
mu. YɛyɛNe dea. Afei berɛ a yɛreto dwom yei no, momma yɛnane
yɛn ho na yɛnkyea nsamu. Ɛnsɛ sɛ wosɔre. Ka sɛ, “Onyankopɔn
nhyira wo, onuabarima. Onyankopɔn nhyira wo, onuabaa,” berɛ
a yɛyɛ saa no, wɔKristoni tebea paamu.Megyedi sɛ Onyankopɔn
pɛ sɛ wɔsom no. Monnwene saa anaa? Monsom No. Ɔno…
Onyankopɔn yɛ adeɛ a wɔsom. Na yɛpɛ sɛ yɛsom No. Na sɛn na
yɛyɛ…? Modɔ mo ho mo ho. Mopɛ sɛ moyɛ mo ho mo ho yie…
“Sɛdeɛ moyɛ ma yeinom no, moyɛ ma Me.”

227 Momma yɛnto no seesei ara, na—na yɛnkyea yɛn ho yɛn ho
nsam, na yɛne no nsom…

Ɛfiri sɛ Ɔno…
Nyankopɔn nhyira mo.

Oh, medɔ No, medɔ No
Ɛfiri sɛ Ɔno na ɔdiikan dɔɔ me
Ɛna ɔtɔɔ me nkwagyeɛ
Wɔ…

228 Mentumi nhunu sɛ, ɛhye saa wɔ w’akoma mu anaa? Biribi
wɔ hɔ a ɛyɛ—ɛyɛ atenka papa paa? Monim, wonya atenka sɛ
wobɛtumi asɛ wo de No apue ha na wayɛ No atuu. Huh? Wowɔ
atenka saa kwan no so wɔ w’akoma mu? Sɛ wonyɛ a, adamfoɔ,
hwɛ yie. Wowɔ asase a ɛyɛ hu so, hwɛ, sɛ ɔdɔ paa nni hɔ a,
biribi, “Medɔ No.” Ɛnyɛ nnwom bi kɛkɛ, mmom ade kann. Ɔno
na ɔdɔɔ me kane. Ɛhe na anka mɛwɔ, ɛnnɛ…Manya mfirinhyia
aduonnum-nnum. Me nkwa bɛba awieeɛ ɛrenkyɛre. Wohu? Na
deɛ me…Ɔtɔɔ me nkwagyeɛ…Onuabarima Trow, deɛn na
wo…? [Onuabarima bi kasa firi asɔrefoɔ no mu. Ahoma no so
yɛ hunu—Ɔs.]
229 Motee saa adanseɛ no, “Nkwagyeɛ.”

Ɔnam Ne Nyankoma tumi so agye me nkwa,
Wagye me kwa kɔ ɔsoro foforɔ mu!
Nkwa yɛ dɛ seesei, m’anigyeɛ ayɛ pɛ,
Ɛfiri sɛ wɔagye me nkwa.

230 Ɛbɛyɛ dɛn na wobɛhunu? Me Honhom ne N’Asɛm di adanseɛ
sɛ matwam afiri owuo mu kɔ Nkwa mu.
231 Meda mo ase, Akristofoɔ adɔfoɔ. Ɛno yɛ me yie. Mepɛ sɛ
meba baabi te sei baabi a monya efie atenka. Ɛyɛ den ma me sɛ
mɛfiri ha akɔ. Mekɔso ara dwene sɛ, “Hwɛ saa akyerɛkyerɛberɛ
no,” na—na mehunu me babaa sɛ ɔte hɔ, ɔrewoso ne tiri ma me,
na ɔrehwɛ fam saa; na—na me babarima, ɔte soro ha, ɔreka sɛ,
“Ɛdeɛn—ɛdeɛn na woreyɛ wɔ ha regyeɛ?” Mennim. Mepɛ sɛ me
tena hɔ…mo nim. Mennim. Mepɛ ayɔnkofa. Mo nim, menya no
bebree baabi bebree (mo nim saa), merenya ketewa berɛ nyinaa.
Nanso menim sɛ merebɛne hɔ. Wohu? Na da bi mɛka m’asɛm a
ɛdi akyire, mato Twerɛ Kronkron no mu berɛ a ɛdi akyire no.
Merebɛtu kwan kakra afei. Mo mmra mɛsra me sɛ meyɛ a. Bra
soro, na yɛbɛtena ase afebɔɔ, na yakasa te sɛ deɛ Onuabarima
Carl kaaeɛ no, na yatena ase daa.
232 Afei monhwɛ, nnamfonom, merebɛbisa mo biribi a mepɛ sɛ
moyɛ. Afei makora mo afiri mo anwummerɛ aduane ho. Mohu?
Na afei, Onuabarima Outlaw yɛɛ biribi berɛ kakra a abɛsene
korɔ no…Ɛntaa nsi sɛ ɔyɛ biribi a mempɛ. Nanso, ɔgyee afɔdeɛ
maame, hwɛ.Mentumi nhunu sɛ wɔnmu baako bɛkɔ akyire a, na
wafa saa afɔdeɛ no akɔ akyire hɔ, na wagyina pono no ano a. Na
wo kɔfa na fakɔtɔ w’anwummerɛ aduane. Ɛno yɛ akyɛdeɛ firi me

nkyɛn, sane ba wo nkyɛn. Wohu? Monyɛ saa. Mohu? Ɛno bɛyɛ
yie. Ɔyɛ nnipa dɛɛdɛ. Ɔno berɛ biara…Wanyɛ da…Menkɔɔ
baabiara da anaasɛ biribiara gyesɛ ɔno—ɔpɛ sɛ ɔyɛ biribi ma me.
Ɛno ne ne kwan.
233 Ɔbarima bi gyina ha; me—mesuro sɛ mɛfrɛ wɔn din, ɛbɛtumi
aha wɔn atenka. Onuabarima a ɔsomboɔ bi wɔ hɔ a ɔkɔɔ
Animuonyam mu, ɔkɔɔ ntɛmso. N’apɛdeɛ…Ɔnim sɛ na mepɛ
nwuram, enti na ɔpɛ sɛ ɔtɔ jiip ma me. Memma mo nnyɛ. Afei
akyire yi a ɔkɔɔeɛ no, ne yere kumaa no na ɔpɛ sɛ ɔyɛ, na
meremma no nnyɛ. Nanso mmarimaa a aka no boa ano na
wɔbaa ha…Na—na onuabarima foforɔ bi ba asafo yi mu, ɔkaa
sɛ, “Onuabarim Branham, meyɛ anwia kaar.” Monim, buggies;
anaasɛ deɛ mofrɛ no haks.Na ɔkaa sɛ, “Mɛyɛ wɔnmu baako ama
wo.”Meremma no.Monim deɛ saammarimaa yi yɛɛeɛ?Wɔyɛɛ a—
a jiip ɛna anwia hak boom. Menhunuu baako te saa.
234 Ɛfiri Tucson nhyiamu no ase saa anadwo no, wɔbaa m’adihɔ,
ɛna wɔkaa sɛ, “Yei yɛ akyɛdeɛ a ɛfiri nkurɔfoɔ a wɔfiri—wɔ
Phoenix nkyɛn.” Hwɛ, ɛnka wɔn nka ho mpo, wɔkaa sɛ, “Oh, yɛn
nyinaa na aka abom, mo ahu.” Ɛno…Oh, me—menim sɛ sɛ anka
mɛtumi akɔ Soro a, me ne nnipa te saa bɛtena. Ɛno kyerɛ biribi
bebree ma me, mo nim, biribi te saa; saa ketewa yi…biribi.
235 Ɛno ma menya atenka saa kwan no so de ma Onuabarima
Outlaw wɔ ha. Ɔka sɛ, “Ɛyɛ, Onuabarima Branham, me…” Kɔ
soro ha baabi…kɔnya baabi kɔsi sɛ wɔdɔ wo, na ɔrekasa kyerɛ
wo, na ɔrekasa fa Yesu ho. Na—na nkurɔfoɔ a wɔfiri…Ɛyɛ, mo
nim, “Nnomaa a wɔn takra sɛ.” Monim, wɔpɛ sɛ wɔkabom na
wɔkasa fa nnoɔma ho, nya ayɔnkofa bom.
236 Na me—m’ani sɔ saa, nanso na me—mempɛ afɔdeɛ no,
onuabarima, onuabaa. Me…m’asafo ma me dɔlla ɔha kakra
nnawɔtwe na ɛno yɛ ma me. Enti me—m’ani sɔ. Afei sɛ mo mu
biara pɛ sɛ modi mo aduane a, ɛyɛ, obi bɛba pono no ano na
wo ama w’aduane ato me so. Wo hunu, ɛbɛyɛ yie. Mo mu binom,
mayi mo afiri mo aduane ho. Modɔ No anaa? Ɛnneɛ ɛsɛ sɛ modɔ
me ɛfiri sɛ meyɛ Ne fa bi. Wohu? Amen. Ɛno nti na medɔ mo.
Awurade nhyira mo.
237 Momma yɛnsɔre seesei. Mommma mo werɛ mfiri yɛn
nhyiamu a ɛreba yi. Berɛ biara a mowɔ ha no, monkae, mo
mmra mu. Yɛma mo akwaaba berɛ biara. Mobɛbɔ mpaeɛ ama
me anaa? Me—mene onipa a mehia mpaebɔ no. Mo bɛbɔ mpaeɛ
anaa? Dodoɔ sɛn na motumi hunu adesoa no, deɛ ɛsɛ sɛ meyɛ,
ɛne nnoɔma a ɛda m’anim? Na menim deɛ ɛreba, wɔ akyirikyiri
hɔ pɛɛ.Mo ahu?Metumi hunu no sɛdeɛme hunu nnoɔma foforɔ sɛ
ɛreba.Menimdeɛ ɛreba.Wohu?Nanso berɛ biara nni hɔ amɛkasa
afa ɛno ho. Momma yɛn nkasa mfa deɛ ɛrekɔsoɔ ho seesei ara.
Ɔkyena bɛhwɛ ɔno ara ne so. Wohu? Mobɛyɛ…mo bɛbɔ mpaeɛ
ama me anaa? Afei, momaa mo nsa so sɛ mobɛbɔ mpaeɛ ama me
anaa? Ne nyinaa yɛ.

238 Onyankopɔn nhyira mo seesei. Merebɛdane ɔsom no ama mo
hwɛfoɔ dɔfoɔ, Onuabarima Jimmy Outlaw. Onyankopɔn nhyira
wo, Onuabarima Jim. 

